loanen
sampi Mugqg Xavar
Bésin ayit
Me girka $ampiyo ap'ost'ol ioane. ical me girke bos $ampi hadisogoy sahide.
Sot'in ham abranigoy adatxo q'a sot'ogoy fikirxo, hamal israili cografiina saat'e

avay. Metar sa fikire bu ki, ioanen me girka bes erin 50-70 ci usenxoy aranene
sampe.

loanen iz girke maksads gay tast'igebsa: «Ama memiya bakalorox sot'aynak'e
$amese ki, van isusi Xrist'os, Buxacugoy Gar baksuna vébaki Sot'ay s'iyen yasayins
haq'es bakanan» (20:31).

«loanen $ampi Muq Xavar» girken isusa Buxacugoy hamisalug dyit k'inak'e
ak'est'a: «9yit Amdar baki bes aranene yasayinsi. So Uk' bok'ospsunen g'a
serilugen buyey». (1:14). isusa Buxacugoy hamisalug 9yit k'inak' ak'est'ala samci
bandurxoxun osa «MUq Xavarast'a» isusi clirbaciir modciizogoy ak'est'uni
baradane exlatesa. Me méciizogon isusi ayit tadesi Cark'est'al saal Buxa¢ugoy Gar
baksunane ak'est'a. Morox ak'est'i moclizogo g'andirisala ayitmogone
tast'igbaksa. Girke me hissinen bazi amdarxoy isusa hetar vébaksuna q'a iz
bac'anexun taysuna, t'ilyamit'ogoy isa Sot'ay aleyina baki nu vébaksunane ak'est'a.
13-17-ci bulurxost'a isa Isusi big'esi biyasin iz sagirdxoxun sagala baksuna q'a
icogoy hartaraflu exlati baradane $amesa. isusen xaca t'3q't'esunaxun bés
sagirdxo Uik'e tast'a. Axirinci bulurxon isa isusi big'esuna, divanbaksuna,
béyinbaksuna, b&yinbakit'uxun osal iz sagirdxo ak'esunane ak'est'a.

loanen me girke bos Xrist'osi tarafaxun amdarxo tadegala hamisalug yasayinsi
haq'suni yaq'ane ak'est'a. Me hamisalug yasayins isusi yaq'a, diizluga, Sot'ay
yasayinsa vébakala amdarxone tadesa. ioani Muq Xavari t'fydmi girkurxoxun

c'ak'esun sone ki, isusen icu "xe", "$um", "coban", "egelxo", "c'ap' saal iz zogurux"
ayitmogon izi "Hamisa Bakalo" baksunane ak'est'a.



Girke bos bakalorox:

1:1-18 P'rolog: isus - Buxalugoy 9yite

1:19-51 isusi q'ullugi burgesun: K'unuk'bal ioani sahidlug saal isusi samci

sagirdxo

2:1-11:57 isusen amdarxoynak' bi q'ullug

12:1-19:42 isusi axirinci g§imxo

20:1-29 isusi béyinbaksun saal amdarxoynak' ak'esun

20:30-31 ioani girke maksad

21:1-25 Ep'ilog: Q'oncugoy Galileyina p'amci karam ak'esun

Buxacugoy 9yit Amdare baksa

1 Burgesunast'a 9yit buney. 9yit
BuxaCugoxun sagalaney, 9yit
Buxacuxey. % So burgesunast'a
Buxadugoxun sagalaney. 3Har seya
Sot'ine yaratmisi, yaranmisaki
seyurxoxun sal sogo Sosuz tene
yaranmisaki. 4 So yasayinsi orayiney,
me yasayinsal amdarxoy isigey.
>|sigen baying'luga s'alest'a,
bayinqg'lugen sot'o bac'lirpes tene
baki.

® Buxadugoy tarafaxun yaq'abaki sa
amdare hari, sot'ay s'i ioaney. 27 So
sahidlugbseynak'e harey ki, isigi
barada sahidlugbane, biitim
amdarxonal me sahidluga ibaki vé
bakat'un. 8So ic isig teney, ama isigi
barada sahidlugbseynak'e harey.

9T'e isig seri isigey, so dinyane

21:6 Mat'. 3:1-2; Mrk'. 1:4; Luk'.
3:1-2

harit'ogoy har sunt'u isiglune bsay.
1050 diinyaneney, diinyana Sot'ine
yaratmisi, ama dinyanen Sot'o tene
calxi. 1! So izt'ogoy t'6gdle hari, ama
izt'ogon icu tet'un g'abulbi. > Ama
Sot'in icu g'abulbi iz s'iya vébakit'ogo
bitova Buxacugoy aylux baksuni
ext'iyore tadi. 3 Sorox na sa amdari
asilaxun, na badani naal insani
curesunen tet'un baki, ama
Buxacugoxunt'un baki.

14 9yit Amdar baki bes aranene
yasayinsi. Yan Sot'ay kalaluga g'a zora
ayank'i. Sot'in mot'ogo iz Bavaxun
Sot'ay tak sa Gar baksunene haq'i. izi
eysunen Sot'in yax k' bok'ospsuni
g'a het'ay seri baksunane ak'est'i.

15joanen Sot'ay barada sahidlugbi
ost'aar pine: «"Zaxun osa Egalo zaxun
Ust'line, sot'aynak' ki, zaxun bés
buney" pi, iz barada bez exlatp'i
Amdar mone». **Yan bitot'in Sot'ay
bakalt'uxun hayanqg'i, Sot'in iz ik’



bok'ospsunen yax bol xeyir-barakate
tadi. ” Buxaugon iz k'anuna
Moiseyaxune avabakest'i, k'
bok'ospsuna q'a seri bakala yaqg'a
ak'est'una isa isus *Xrist'osane
tapsurbi. ¥ Buxadugo suk'k'alen sal sa
vada tene ak'e, ama Bavay t'0g0l
bakala tak sa Garen Buxaugo yax
calxesedi.

loan Xrist'os tene
(Mat'. 3:1-12; Mrk'. 1:1-8; Luk'.
3:1-18)

Yjudeyxoy kalat'ogon ioanaxun
"hun sunu?" pi xavar haqg'seynak’
Yerusalimaxun béyinsxo q'a levigo
sot'ay t'0g0lt'un yaqg'abi. T'e vada
loanen sahidlugbi 2° diiza pi
c'ap'tenebi, sot'in qay pine: «Zu
Xrist'os tezu». 2! Sot'ogon ioanaxun
xavart'un haq'i: «P'oy hun sunu?
ilyanu?» ioanen "tas, so tezu" pine.
T'e vada sot'ogon xavart'un haq'i:
«Barka yan yaqg'bégala
*xavarecalnu?» ioanen "taa" cogabe
tadi. ® 22 Sot'oxun saal xavart'un haq'i:
«P'oy hun sunu? Yax yaqg'abit'ogo k's
cogab taden? Vi barada k'an pes
bakon?» 22ioanen isaya *xavarecali pi
ayitmogone cogab tadi:

«"*Q'oncugoy yaq'a diizbanan" pi
ams'i o¢ala bayanbalt'ay saszu». €
24T'e vado bazi yaq'abaki
*fariseyxon 2> ioanaxun xavart'un

b1:21 K'an. 18:15,18; Mal. 4:5
1:23 isa. 40:3

haq'i: «P'oy hun *Xrist'os, ilya naal
yan yaq'bégala xavarecal tenusa,
het'aynak'en xena badi k'unuk'bsa?»
26 joanen sot'ogo cogabe tadi: «Zu
xenenez *k'unuk'bsa, ama ef arane
van nu calxala sa Tano. % So zaxun
osa egale. Zu Sot'ay sal torok'ali baga
sadbsunal tez lafst'a».

28 Me asurxo iordan oge t'e sogo
taraf - Bet'anyina, ioanen xena badi
*k'unuk'bala galane bakey.

K'unuk'bal ioani sahidlugbsun

29 9yc'indari loanen isusi sot'ay
t'0g0l eysuna ak'i pine: «Dinyani
giinaxa iz loxol ext'ala Buxadugoy
Q'uzi mone! 3°"Zaxun osa Egalo zaxun
Ust'line, sot'aynak' ki, zaxun bés
buney" pi iz barada bez exlatp'i
Amdar mone. 3! Zu Sot'o tez calxsay,
ama Sot'o israila calxest'eynak'ez
xenen *k'unuk'bsa hari». 32ioanen
sahidlugbi pine: «Azk'i ki, Uruf
goynuxun goyarcin k'inak' Siri Sot'ay
loxole curpi. 33 Zu Sot'o tez calxsay,
ama xenen *k'unuk'bseynak’ za
Yaq'abit'in icin za peney: "Uruf si
loxol $iri manst'una ak'ayin, ivel
Urufen *k'unuk'balo ¢ Sone". 34 Zuval
mot'o ak'i sahidlugezbsa ki,
"Buxacugoy Gar mone"».

Isusi samci sagirdxo

359yc'indari loan iz sagirdxoxun
p'0g0 iz t'080!l p'urum t'et'iya

91:33 Jvel Urufen k'unuk'balo - yani
Ivel Urufen amdarxoy (ik'a tamizbalo



curpeney. 3¢ Sot'in icogoy t'6gdIxun
c'ovakala isusa ak'i pine: «B&ganan,
Buxacugoy Q'uzi mone!»

37 Me p's sagirdal sot'ay ayits ibaki
isusi ba¢'anexunt'un tasi. *8isusen
firipi iz ba¢'anexun egalt'ogo ak'i
sot'ogo pine: «Vax k'a lazim?»
Sot'ogon Isusa pit'un: «Ravvi, Hun
mayan manst'a?» ("Rawvi" "Maalim"
upsune.) *¥*isusen sot'ogo pine:
«Zaxun ekinan, ak'alnan». Soroxal tasi
isusi maya manst'una at'unk'i, t'e gi
vis'imci saadal sirik'al € Sot'oxunt'un
baki.

40 joanaxun ibaki isusi ba¢'anexun
tasi p'a tanaxun sogo Simon P'et'eri
vici Andreyey. #* Sot'in suft's tasi iz
vigi Simona b3gabi sot'o pine: «Yan
*Xrist'osa bd3gdayanbi!» ("Xrist'os"
"I33mesi, yani c'ak'esi amdar"
upsune.) ¥ Andreyen sot'o isusi
t'6g0dle taseri. isusen Simoni loxol
bégi pine: «Hun ioani gar Simonnu,
ama K'efa k'alegalnu». (K'efa isa
grek'i muzin P'et'er, yani je upsune.)

43 9yc'indari isus Galileyina taysune
curesi. Sot'in Filip'a bagabi sot'o pine:
«Bezi ba¢'anexun eki». * Filip'al,
Andrey q'a P'et'er k'inak' Bet'sayda
soharexuney.

4> Filip'en Nat'anaila b3gabi sot'o
pine: «Moiseyi k'anuna samesi,
*xavarecalxonal pi Amdara
b3gdyanbi. Mo nazaret'lu iosifi gar

¢1:39 vis'imci saad - haysat'in vadine
berezare saadin bip'.

isuse». *¢ Nat'anailen sot'o pine:
«Nazaret'axun saat' sa sey c'enegon
ki?» Filip'en isa "eki, hunca ak'alnu"
pine.

47 [susen Nat'anaili icuc eysuna ak'i
sot'ay barada metare pi: «Mo iz tUk'e
bic'lug nu bakala asil sa israillune».
“8 Nat'anailen "Hun za k'an c¢alxsa?" pi
Sot'oxun xavare haq'i. isusen sot'o
cogabe tadi: «Filip'en va k'alk'alt'uxun
bés va incilna xodin oqg'a ak'ezuy».

9 Nat'anailen Sot'o pine: «Rawvi,
Buxadugoy Gar Hunnu, israili padcag
Hunnu!» *°isusen pine: «Bezi va
incilna xodin oq'a azk'i upsuna goran
Za vé baki? Hun kot'oxunal kala
seyurxo ak'alnu». ® Osa p'urum sot'o
pine: «Serina, serinaz vax nex: goye
gayesuna saal Buxacugoy angelxo
*Amdari Gare t'6g0l lasi-$iysuna
ak'alnan».

2

Isusi xena fina tarast'un

1p'3 gi osa Galileyin Gana ayize sa
lagk'oye baki. isusi Nana t'et'iyaney.
2isusa q'a iz sagirdxoval lagk'oya
k'alpet'uniy. 3Fi cark'at'an isusi Nanan
icu pine: «Mot'ogoy fi cark'ene».
*Isusen pine: «Avazu, ay Nana, ama
Bezi vaxt' halo p'ap'itene». >iz Nanan
g'ullugcigo pine: «Kot'in vax k'a
uk'ayin, banan».

®judeyxoy icogo pakbsuni adata

f1:51 Burg. 28:12



gora t'et'iya har sunt'ay bos p'a3-xib
met'rit' & xe p'aqg'ala Ug dana jéne
k'oyine buy. 7isusen q'ullugcigo pine:
«K'oyigo xenen buybanany.
Sot'ogonal k'oyigo jomol Sirik'
buyt'unbi. 8 Osa Sot'in saal pine: «isa
kot'oxun samal ext'i divanbayin
t'0g0l tasanan». Sot'ogonal tat'unseri.
Duvanbayinen fina tarapi xene
tadane bégi. Sot'in fine mayin
baksuna tene avay, mot'o sayca xena
eceri q'ullugcigone avay.
Diivanbayinen baya k'alpi °sot'o
pine: «Bitot'in slift's saat' fina,
amdarxon ugit'uxun osa isa keje
finane est'a. Ama hun saat' fina
axiran efe».

1 Hametar, isusi Galileyin Gana
ayize ak'est'i me samci mocuizali
niSanen Sot'ay kalaluga ¢oyele c'evk'i,
iz sagirdxoval icu vé&t'un baki.

12 Mot'oxun osa So iz Nanaxun,
vicimogoxun saal sagirdxoxun sagala
K'efernauma tasi sa hema gi t'et'iyane
mandi. "

isusi haq'i-toydalxo xrame
maalinexun sap'esun
(Mat'. 21:12-13; Mrk'. 11:15-17; Luk'.
19:45-46)
13judeyxoy *C'ovaksuni axsibay '
i8alayinsebaksay. isusal Yerusalimane

82:6 P'3-xib met'rit' - taxminan 100
lit'ir.

h2:12 Mat'. 4:13

'2:13 C'eys. 12:1-27

tasi. 1* Sot'in hari *xrame maaline
arak’, egel, gbyarcin toydalxone ak'i,
t'et'iya tonga badalbalxoval buney.

15isusen vijurxon sa tatar diizbi
bitim haq'i-toydalxo icogoy egel saal
arak'xoxun sagala *xramaxun sap'esi,
tanga badalbalxoy ist'olxoval taradi
tang6go oq'ane Sipi. ® Sot'in gdyargin
toydalxo pine: «Mot'ogo memiin
ext'anan! Bezi Bavay k'oja bazaranan
c'urevk'e!» iz sagirdxonal fvel Same
bos bakala "vi k'oja curesunen Za
bok'osp'i-$ik'ale" ayita eyext'un badi.!
ot

18T'e vads iudeyxoy kalat'ogon
Sot'oxun xavart'un haq'i: «Mot'ogo
bseynak' Vi ext'iyar baksuna yax mani
moclzall niSanxonen ak'est'es
bakon?» °isusen sot'ogo cogabe
tadi: «Me *xrama sarpanan, xib giin
bos Zu kot'o tazadan biq'oz». ¥ °T'e
vada iudeyxoy kalat'ogon pit'un: «Me
xram q'irx Uq useni bele big'ese, hun
isa kot'o xib giin big'alnu?» * Ama
isusen "xram" uk'at'an iz badsnaxune
ayitey. 22isus p'uri*béyinbakit'uxun
osa sagirdxon Sot'ay me pi ayitmogo
eyext'un badi, Ivel Samurxo q'a isusi
pi ayitmogo vét'unbaki.

2jsusen *C'ovaksuni axsibayi
vadine Yerusalima bakat'an, Sot'in
t'iya ak'est'i moclizall nisSanxo
ak'it'ogoy gelo Sot'o vét'un baki.

12:17 Tvel m3g. 69:9
k2:19 Mat'. 26:61; 27:40; Mrk'.
14:58; 15:29



24 Ama isusen amdarxoy iik'e
bakalt'ogo avabaksuna gora sot'ogo
iz barada har seya nexteney % sot'o
gora ki, amdarxoy barada sinesa Sot'o
exlatpsuna eht'iyac buteney, axiri
amdarxoy uk'exun c'ovakalt'ogo
avaney.

3

Isusi g'a Nik'odimi exlat

1 *Fariseyxoy arane Nik'odim s'iyen
iudeyxoy kalat'ogoxun sogone buy.
250 Uise Isusi t'6gol hari pine: «Rawvi,
avayan ki, Hun BuxaCugon yaq'abi sa
maalimnu. Sot'aynak' ki, Buxacuxsuz
suk'k'alen Vi ak'est'i mocizali
nisanxo ak'est'es batenekoy». 3isusen
sot'o cogabe tadi: «Serina, serinaz va
nex: sal sa amdaren tazadan nanaxun
nu bakayin, *Buxacugoy padc¢agluga
calxes tene bakon».

4Nik'odimen Sot'oxun xavare haq'i:
«Yaslu sa amdar hetare tazadan
nanaxun bakes bakon? So p'amci
karam iz nanay tapane basi saal
nanaxun bakes banekon ki?» ®isusen
cogabe tadi: «Serina, serinaz va nex:
amdaren xenaxun saal Urufaxun taza
yasayins nu haq'ayin, ' *Buxadugoy
padcagluga bayes tene bakon.
® Amdaraxun bakalo amdare,

'3:5 - isusen "xenaxun" uk'at'an
k'unuk'baksunaxun, "Urufaxun"
uk'at'an isa BuxaCugo vé amdarxoy
Uk' badalbaksunaxune ayitey.

Urufaxun bakalo uruf. ” Va Bezi
"tazadan nanaxun bakalanan" upsuna
mat ma manda. ® Musen iz curegala
galane fune, sot'ay sasa inbaksa, ama
mayin hari maya taysuna ten
avabaksa. Urufaxun taza yasayins
haq'i amdaral metare».

9Nik'odimen "ke asur hetare bakes
bakon?" pi xavare haq'i. *°isusen
sot'o cogabe tadi: «Hun israila calxesi
maalimnu. Mot'ogo avatenu ki?
1Serina, serinaz va nex: yan besi
avabakalt'uyan exlatpsa, besi
ak'it'uyan sahidlugbsa, ama van besi
sahidlugbsuna tenan qg'abulbsa.
12Bezi me diinyanin asurxoxun
exlatp'it'ogo vé tenansa, goynul
bakala asurxoxun exlatp'ayiz hetar vé
bakalnan? ** Géynuxun $iri *Amdari
Garaxun basq'a suk'k'al géynul lasi
tene, ™ sayca *Amdari Gare t'et'iya
bake. * Moiseyen ¢éle dizik's ala
éqgevk'i k'inak' " *Amdari Garal
Buxacugoy kiin ala égesine bug'on ki,
15Sot'o vé bakala har sunt'in
hamisalug yasayins hag'ane.

16 Sot'aynak' ki, Buxaéugon diinysna
t'etare curesi ki, iz tak sa Garane tadi;
tanedi ki, Sot'o vé bakalo maq'an
p'uri, ama hamisalug yasayinsqg'an
haq'i. ” Buxadugon iz Gara me
diinyaneynak' pis q'arar c'evkseynak'

™3:13 Géynuxun siri - bazi
Samurxost'a "gdynuxun Siri, haysal
goynul Bakalo".

"3:14 Ams'i o¢. 21:9



tas, sot'o cark'est'eynak'e yaq'abi.
185ot'in icu vé bakalt'aynak' pis g'srar
tene c'evk'al, vé nu bakalt'aynak’ isa
ene pis q'arar tadesene, sot'aynak’ ki,
so Buxacugoy tak sa Gara vé tene
baki. ¥° Tadesi q'srareynak' sabab
mone baki: diinyane isus isig k'inak'e
hari, ama amdarxon baying'luga
isigaxun gelet'un curesi, sot'aynak’ ki,
icogoy amalxo sare. 2° Pislug balt'in
isiga nifratebon, iz amalxo
ak'maq'ansi pi isigi taraf tene tagon.
21Serina amalbalo isa isigane c'egon
ki, izi BuxaCugoy s'iyal bi amalxo
ak'egane.

K'unuk'bal ioani isusi barada
sahidlugbsun

22 Kot'oxun osa isus q'a iz sagirdxo
iudeyin o¢alat'un taéi. isus sa hema
vaxt' sot'ogoxun t'et'iya mandi
amdarxo xena badi *k'unuk'ebsay.
2joanenal Salima i3a bakala
Aynonane xena badi *k'unuk'bsay,
t'et'iya gele xenoy. Amdarxo hari
xena basi *k'unuk't'unbaksay.

%4 (joana hala zindana tet'un badey.) °

25 Me vadine ioani sagirdxoy q'a
g'eraz sa iudeyluni arane pak baksuni
barada hécate biti. 26 Sagirdxon ioani
t'680! hari pit'un: «Rawvi, iordan oge
bég c'egalag taraf vaxun sagala baki
amdar vi eyexe? Hun Sot'ay barada
sahidlugenbey. Mone, Sot'inal

°3:24 Mat'. 14:3; Mrk'. 6:17; Luk'.
3:19

*k'unuk'ebsa, bitoval Sot'ay t'6gole
taysa». 2’ ioanen cogabe tadi:
«Amdara BuxaCugoxun nu tadegayin,
sot'in hik'k'al bes tene bakon. 28 Bezi
"Zu Xrist'os tezu, ama Sot'oxun bésez
yag'abake" pi me ayita van sahidnan.
P 29 Bin siyasa, bay sone. Ama baye
yaq'a bégi umux-sasal bakala
xasp'anal baye sasa ibakat'an gele
mugqge baksa. Bezi haysat'in mugqglugal
hametare bex c'eysa. 3°So kala, zu isa
mis'ik' bakalazu».

31 Goynuxun Egalo bitot'uxun
Ust'lne. Ocali ¢oyexun bakalo isa
ocali ¢oyel bakalane, hamal me
diinyani amdar k'inak' exlatp'alane.
Ama goynuxun Egalo bitot'uxun
ust'ine. 32 Sot'in k's ak'i-ibakenesa,
sot'ogoy baradane sahidlugbon, ama
Sot'ay sahidluga suk'k'alen tene
q'abulbsa. 33 T'e sahidluga q'abulbala
amdaren isa Buxacugoy seri baksuna
tast'igebsa. 34 Buxaugon yaq'abi
Amdaren Buxacugoy ayitane nex,
Buxa&ugonal iz Urufa Sot'o bol-bole
tast'a. 3> Bavan iz Gara curesa, har
seya Sot'ay kiyele tadi. 93¢ Gara vé
bakalt'in hamisalug yasayinse haq'i
baksa, Gara t'66xbalt'in isa yasayins
tene ak'al, sot'aynak’ ki, BuxaCugoy
acug sot'ay loxole manst'a.

P3:28 ioan. 1:20
93:35 Mat'. 11:27; Luk'. 10:22



4

Isus q'a samariyalu guux

L *Fariseyxon isusi loanaxun gele
sagird girbsuni saal sot'ogo xena badi
*k'unuk'bsuni barada it'unbaki.

2 (isusen icin ta9, iz sagirdxont'un
*k'unuk'bsay). 3isusen mot'o
avabakala k'inak' iudeyinaxun c'eri
Galileyinane gaybaki.

4So Samarinaxun c'ovakalaney.
>isus iak'oven iz gar iosifa tadi o¢ala
iSa bakala Samariin Sixar s'iyen
saharene hari. " ®iak'ovi xene kariz
t'et'iyaney. Yaqg'en isusa
mandak'bsuna gora So t'e xene karizi
t'686l curepi. Uqlimci saadey.

’Samariyalu sa ¢uux karizaxun xe
c'evk'sane hari. isusen sot'o pine: «Za
ugseynak' xe tandon?» 2 (iz sagirdxo
ukun haq'seynak' saharet'un tasey.)
9 *Samariyalu cugon Sot'o pine: «Hun
sa iudeynu, zu isa sa *samariyalu
cuux. Hun hetaren zaxun xe gcureses
bakon?» (ludeyxon *samariyalugoy
asp'est'ala g'ava asp'estet'unst'ay.) *
Wisusen sot'o cogabe tadi: «9gar hun
BuxacCugon tadi paya saal vaxun xe
curegalo Su baksuna avabakayin,
hunen Sot'oxun xe guregon, Sot'inal
va yasayinsest'ala xene tadon». “

‘4:5 Burqg. 33:19; Yes. 24:32

*4:6 Uqlimci saad - haysat'in vaxt'en
berezare saadi p'as's'e.

'4:9 Ezr. 4:1-5; Neh. 4:1-2

Y4:10 ioan. 7:38

1 Cugon Sot'o pine: «Bezi *aga, xe
c'evkseynak' sa g'av tevax bu, karizal
bagaloye. P'oy t'e yasayinsest'ala
xena mayin c'evk'alnu? > Me kariza
yax bes bava iak'ovene tade.
Kot'oxun icin, iz garmogon, iz beligon
xet'un Ugé. Hun sot'oxunal Ust'lUnnu
ki?» 3 isusen sot'o cogabe tadi: «Me
xenaxun Ug3lo saal xeneza bakale,
14ama Zu tadala xenaxun siin Ug3yin,
sal sa vada xeneza tene bakal. Zu
tadala xe sot'ay bos hamisalug
yasayinsest'ala sa xene orayin
bakale».

15Cugon Sot'o pine: «Bezi *aga, t'e
Xenaxun za tada ki, zu sal sa vada
xeneza ma bakaz, saal xe c'evkseynak'
memiya ma egaz».

%isusen cugo pine: «Taki vi isq'ara
k'alpa gqaybaka miya». ¥ Cugon Sot'o
"Bezi isq'ar butene" pine. isusen sot'o
pine: «Viisqg'ar nu baksuna dizen pi,
18sot'aynak’ ki, vi qo isq'are bake,
haysa vaxun yasayinsaloval vi isq'ar
tene, hun kot'o diizen pi».

19 Cugon metare pi: «Bezi *aga,
azaksa ki, Hun *xavarecalnu. %° Besi
bavogon-kalbogon me burugot'un
*bul k'os'bsay, ama van iudeyxon
nexnan ki, *bul k'os'bseynak' sa ga
bunesa, soval Yerusalime». 2! isusen
sot'o pine: «Za vébaka, t'etar sa
vadane eysa ki, Bava na me burugo,
naal Yerusalima *bul k'os'bsun tene
lazim bakal. 22 V3n tenan ava
het'unan *bul k'os'bsa, yan isa
avayan het'uyan *bul k'os'bsa,



sot'aynak’ ki, cark'esun iudeyxoxune.
23 Ama t'e vada enesa, so ene harene
ki, hagigi *bul k'os'balxon Bava
urufen saal Gk'en *bul k'os'balt'un.
Axiri Bavanal iceynak' metar *bul
k'os'balxone g3dvesa. 2* Buxalux i¢
Urufe, icu *bul k'os'balxonal urufen
q'a Uk'en *bul k'os'balat'un». > Cugon
Sot'o pine: «Avazu ki, "Xrist'os" uk'ala
c'ak'esi ¥ sa Tan egale. So egat'an yax
har seya avabakest'ale». 2®isusen
sot'o pine: «Vaxun ayitk'alo Sone, Zu
Sozu».

27 Me arane isusi sagirdxo hart'un,
Sot'ay sa cugoxun exlatpsuna ak'i
maat't'alt'un mandi, ama suk'k'alen
"k'an curesay?" naal "het'aynak'en ke
cugoxun exlatpsa?" pi tene xavar
haq'i.

28 Cugon isa xene gamata oq'a laxi
soharene gaybaki. Sot'in amdarxo
pine: 2° «Ekinan, zu biq'i asurxo bitova
za exlatp'i Amdara ak'anan. Barka
besi yaq' bégala Xrist'os Sone?»

30 Amdarxoval saharexun c'eri isusi
t'0golt'un hari.

31 Me arane sagirdxon Sot'o
xoyinst'unbsay: «Ravvi, sa sey uka».
32 Ama isusen sot'ogo pine: «Zast'a
t'etar sa ukune bu ki, van sot'oxun
xavarsuznan». 3 T'e vada sagirdxon
"barka sinesa Kot'aynak' ukun
ecerene?" pi sun-sunaxun xavart'un
haq'i.

v4:25 c'ak’esi - yani, c'ayin I3amesi
c'ak'esi amdar

34 |susen sot'ogo pine: «Za
Yaqg'abit'ay curegalt'u amalbsun,
Sot'ay asle tamambsun Zaynak' ukun
k'inak'e. *Van "exeynak' hala bip'
xase mande" tenan nex? Zu isa vax
nexzu ki, ef pulmogo qaypi g'oruga
béganan: akin ene neSum bakene,
exp'ala vadane. % 3®* Mone, exp'alen iz
zahmati haq'q'al exest'a, hamisalug
yasayinseynak' mahsulal topebsa.
Hametar, ham bit'alo, ham exp'alo
sagala mugt'unbaksa. 3’ Metarlugen,
"sunt'in binet'on, t'e sunt'in exebon"
ayit hari diize c'eysa. 38 Zu vax iz loxol
van zahmat nu zapi sa mahsula
exbsaz yaqg'abe. Q'erazt'ogont'un
zohmat zapi, van isa sot'ogoy zahmati
baranan sarik baki».

Samariyalugoy gelet'ay isusa vé
baksun

39T'e soharexun bakala
*samariyalugoxun gelo "bezi biq'i
blatlim asurxo za exlatebi" pi
sahidlugbala cugoy ayits gora isusa
véne baki. ¥ Sot'aynak'al
*samariyaluyox Isusi t'6g6| hari Sot'o
xoyinst'unbi ki, icogoy t'0g06lq'an
mandi. isusal p'3 gi t'et'iyane mandi.
“1jsusen icin sot'ogoxun exlatpsuna
gora lap gele amdare Sot'o vé baki.
42Sot'ogon ¢ugo next'uniy: «Ene tak
vi ayiten teyan vé baksa, ene yanal
besi Umugon ibaki avayanbaki ki,
hagigiyal, dlinyana Cark'est'al Mone».

“4:35 Mat'. 9:37-38; Luk'. 10:2



Padc¢ageynak' agp'ala amdari gare
g'olaybaksun

#isus p'd ginaxun osa t'et'iin c'eri
Galileyin taraf yaq'ane baft'i. **isusen
icin sa vada *xavarecali iz yurdnu
hormat nu baksuni barada peney. *
4> Ama Galileyina egat'an
galileyalugon Sot'o saat't'un g'abulbi,
sot'aynak’ ki, sot'ogonal axsibayi
vadine Yerusalima hari Sot'in t'et'iya
bi har seya ak'et'uniy. ¥

4 Hametar, isus p'urum mot'oxun
bés izi xena fina taradi gala, Galileyin
Gana ayizene hari. Me ayize
padcageynak' asp'ala sa amdare buy.
Sot'ay gar K'efernauma azari
bask'eney. ¥’ Me amdar isusi
iudeyinaxun Galileyina eysuna
ibakat'an Sot'ay t'6g0le hari. Sot'oxun
xoyinsebi ki, hari iz gara g'olaybane,
sot'aynak’ ki, iz gar elmogoy loxoley.

*8jsusen sot'o pine: «Van mit'lak'
moclzall nisSanxo ak'inan buqg'on ki,
vast'a vélug bakane!» 4° Padcageynak'
asp'ala amdaren isa isusa pine: «Bez
*aga, hala ki bez gar p'uritene,
tagen!» *Cisusen sot'o pine: «Taki
k'oya, vi gar yasayinsale». T'e
amdaral isusi ayits vébaki tanesi.

150 hals k'oya tene p'ap'ey, iz
*Kk'ulurxon hariicu iz gare
q'olaybaksunat'un xavar tadi. > Sot'in
k'ulurxoxun iz gare saat' baksuni

*4:44 Mat'. 13:57; Mrk'. 6:4; Luk'.
4:24
¥4:45 joan. 2:23

vaxt'ane xavar haq'i, sot'ogonal
pit'un: «Nayni vigumci saadast'ane *
iz q"izdirma $iri». >* Bavanal g'amise
baki ki, mo isusen icu "vi gar
yasayinsale" pi vadinene bake.
Hametar, so ical, dirist' iz kulfatal
isusa vét'un baki. >* Mo isusi
iudeyinaxun Galileyina harit'uxun osa
ak'est'i p'@mci mocizall nisaney.

5

Hovuzi t'6gol bakala azarin
g'olaybaksun

! Mot'oxun samal vada osa isus
Yerusalima, iudeyxoy sa axsibayane
tasi. 2T'iya Egeli darvazin t'6g0dl, iz
harramine go seyvan bakala,
abranigoy muzin Bet'zada uk'ala sa
hovuze buy. 3*Sot'ay qo seyvaneyal
gele azariyoxe bask'ey: k'ac'i, axsag
saal p'aralicen dugi amdarxo. ®

>T'et'iya otuz mug usenin azari
bakala sa amdare buy. ®isusen me
amdari basksuna ak'i, hamal sot'ay
gele vaxt'axun azari baksuna avabaki
sot'oxun xavare haq'i: «Q'olaybaksun

4:52 Vugumci saad - haysat'in
vaxt'en berezare saad sa.

5:3-4 - bazi Samurxost'a: bask'ey
saal xene galpsuni yaqg'at'un bégsay. *
Sot'aynak' ki, Q'oncugoy sa angelen
arane hovuzi bos basi xena
galgalest'ay. Xene galgalpsunaxun osa
t'et'iya bagala samci amdar, hetar
azari balkayin q'olayebaksay.



curensa?» ’ Azarinen isusa cogabe
tadi: «Bez *aga, bezi t'0g6l sa amdar
tene bu ki, xene galgalk'ala vadine za
hovuza badane. Zu p'ap'amin g'erazo
zaxun bés t'et'iya banesa». 8isusen
sot'o pine: «Hayza, vi dosaya ext'a,
tarapa!» °T'e amdaral hat'e saad
q'olayebaki, iz dosays ext'i taranepi.

T'e gi *Samat' giney. 1°Kot'o goral
iudeyxoy kalat'ogon q'olaybaki
amdara pit'un: «Ge *Samat' gine,
dosaya tast'un va g'adagane». " 1 T'e
amdaren sot'ogo cogabe tadi: «Za
g'olaybi Amdaren za "ddsaya ext'a,
tarapa" pine». 2 Sot'oxun xavart'un
haq'i: «P'oy va "ext'a, tarapa" pi
amdar suva?» * Ama q'olaybaki
amdaren Sot'ay su baksuna tene
avay, sot'aynak’ ki, isus t'et'iya bakala
camaati arane aceney.

4Samal osa isusen *xrama t'e
amdara b3gdbi pine: «Béga, hun
g'olayenbaki, saal glinax as ma biqg'a
ki, vi bel ene pis as maqg'an hari».
15Q'olaybaki isq'arenal tasi icu
q'olaybi t'e Amdari isus baksuna
iudeyxoy kalat'ogo avabakesedi.

16 Mot'oxun osa iudeyxoy kalorox
isusa big'suni loxolt'un biti, sot'aynak’
ki, me asurxo *Samat' ginene bsay.
7 Ama isusen sot'ogo pine: «Bezi
Bavan geyin ginal Sirik' asebsa, Zuval
asezbsa».

18 Metarlugen, iudeyxoy kalorox
isusa bespsuni loxol samalal gelet'un

®5:10 Neh. 13:19; Yer. 17:21

biti, sot'aynak' ki, isusen sayca
*Samat' gina tene pozmisey, hamal
Buxadugoy iz Bava baksuna upsunen
icu Buxaugoxun barabare
hesabbsay.

isusa tadesi ext'iyari iz Bavaxun
baksun

19 Ama isusen sot'ogo pine: «Serina,
serinaz vax nex: Garen iz Bavay k'a
bsuna nu ak'ayin, icuxun sa sey tene
bon. iz Bavan k'a bayin, Garenal
sot'one bsa. 2°Sot'aynak' ki, Bavan iz
Gara curesa, Iicin bala har seya Sot'o
ak'esest'a. Bavan kot'oxunal kala
asurxo ak'est'ale, vonal mat
mandalnan.

21Bavan p'urit'ogo béyinbi sot'ogo
yasayins tadi k'inak' Garenal igin
curegalt'ogo yasayinse tast'a.
22Bavan suk'k'ala divantenebsa, ama
divanbsuni ext'iyara iz Garane tade ki,
2 bitot'in Bava hérmatbala k'inak' iz
Garal hérmatq'anbi. iz Gara
hormatnubalt'in Sot'o yaq'abi Baval
hormattenebsa.

24Serina, serinaz vax nex: Bezi
pit'ogo Umuxlaxi Za Yaq'abit'u vé
amdareynak' hamisalug yasayinse bu.
So pis g'araren tene divanbakal,
sot'aynak’ ki, so ene bisunaxun
yasayinsa c'ovaneki.

25Serina, serinaz vax nex: iz vada
enesa, So ene hari p'ap'ene;
p'urit'ogon Buxalugoy Gare sas3
ibakalt'un, ibakiyoroxal
yasayinsalt'un. 2 Sot'aynak' ki, Bavay



icust'a yasayins bakala k'inak' iz Garal
icust'a yasayins baksune tadi.
27 Divanbsuni ext'iyaral Sot'one tadi,
sot'aynak' ki, So *Amdari Gare.
28 Mot'o mat ma mandanan,
sot'aynak’ ki, t'etar sa vadane eysa ki,
*garamzogo bask'iyorox bito Sot'ay
sasa ibaki 2° garamzogoxun c'egalt'un.
Saat'lug biyorox yasayinsbseynak'
béyinbakalt'un, pislug biyorox isa
divanbaki pis q'arar haq'seynak’
béyinbakalt'un. ©

307u Bez ext'iyaren hik'k'al bes
batezkon. Bavan Za pi k'inak'ez
divanbsa, Bezi c'evk'ala q'araral
diizgline, sot'aynak' ki, Bezi curegalt'u
tez bsa, Za Yaq'abit'ay quregalt'uz
bsa.

Isusi barada bakala sahidlug

31 9gar Zu Bezi barada
sahidlugbayiz, Bezi sahidlug seri tene
bakon. 32 Ama Bezi barada
sahidlugbalo g'erazone. Sot'ay
sahidlugi seri baksunal avazu.

3V3n loani t'6g6l amdarnan
yaq'abi, sot'ay bi sahidlugal serine. ¢
34 Bezi amdarxoy sahidluga eht'iyac
butene, mot'ogo sayca ef
cark'eseynak'ez nex. 3*ioan bok'ala
saal isig sakala sa ¢irag k'inak'ey,
vanal samal vada sot'ay isiga muq
baksunnan curesi.

3 Ama Zast'a ioani Bezi barada bi

¢5:29 Dan. 12:2
95:33 joan. 1:19-27; 3:27-30

sahidlugaxun Gst'lin sahidluge bu.
Bezi Bavan Za tapsurbi asurxo bex
p'ap'espseynak’ Bezi bala me asurxon
ican Bez barada sahidlugebsa.
Sot'ogon Bezi Bavay tarafaxun
yaq'abaksunane ak'est'a.

377a yaq'abala Bavan icinal Bezi
barada sahidlugebsa. Van sal sa vada
Sot'ay sasa tenan ibake, icuval tenan
ak'e. ¢ 38Sot'ay ayital vast'a tene
yasayinsbsa, sot'aynak’ ki, Sot'in
yaq'abi Amdara tenan vé.

32V3n Ivel Samurxo diggatlii k'alpi
fikirnanbsa ki, sot'ogon vax hamisalug
yasayins tadale. Ama Ivel Samurxonal
Bezi baradat'un sahidlugbsa. °Van
isa yasayins haqg'seynak' Bez
bac'anexun eysun tenan guresa.

41 Amdarxoy tarifs Bezi eht'iyac
butezax. > Ama vax calezxsa: vast'a
Buxadugo curesun butene. 3 Zu Bavay
s'iyenez hare, van isa Za
g'abultenanbsa. Ama sogo hayzeri iz
s'iyen egayin, sot'o g'abulnanbon.

4 \v3n amdarxoxun egala tarifanan
gavesa, tak bakala Buxa¢ugoxun
egala torifa toa. Sot'o goral Buxacugo
bakala vélug vaxun 3xile!

4 Fikirmabanan ki, Zu vax Bavay bés
taxsirkar booz. Vox taxsirkar balo ef
umudbakala Moiseye. ¢ 9gar van
Moiseya vébakinaniy, Zaal
vénanbakoy, sot'aynak' ki, sot'in Bez
baradane s$ampe. ¥ Ama sot'ay

€5:37 Mat'. 3:17; Mrk'. 1:11; Luk'.
3:22



sampit'ogo tenan vébaksasa, Bezi
ayitmogo hetar vébakalnan?»

6

Isusi qo hazar tanaxun gele amdara

ukest'un

(Mat'. 14:13-21; Mrk'. 6:30-44; Luk'.

9:10-17)

! Mot'oxun osa isus Galileya gole t'e
sogo tarafe c'ovaki. T'e gole s'iya
T'iberiyal next'uniy. 2 Sot'ay
bac'anexun gele camaate taysay,
sot'aynak' ki, Sot'in azarigo
g'olaybsunen ak'est'ala mocuzali
nisanxo at'unksay. 3isus burux gala
lasi iz sagirdxoxun sagala aresi.
*judeyxoy *C'ovaksuni axsibay
isalayinsebaksay.

>[susen gele camaati iz t'6gol
eysuna ak'i Filip'a pine: «isa $um
mayin haq'en ki, me amdarxo
uk'est'en?» ® Me ayitmogo sot'o
yoxlayinsbseynak'e pi, sot'aynak’ ki,
icin k's baleysa avaney. 7 Filip'en Sot'o
cogabe tadi: «Kot'ogoynak' p'aba¢
dinarlug & Sumal haq'ayin, hart'u sa
k'ot'or tene koft'on!» 8 T'e vada
sagirdxoxun sogo bakala Simon
P'et'eri vici Andreyen Sot'o pine:

9 «Memiya sa gar ayelast'a qo dana
mis'ik' muye Sum saal p's dana ¢aline
bu, ama meq'adar amdareynak' ko

f6:4 C'eys. 12:1-27
86:7 p'abac dinarlug - sa dinar faslin
sa gilug maasa barabarey.

13

hik'a ki?»

Wisusen pine: «Camaata oq'a
arsevk'anany». T'e gala bo¢u one buy,
camaatal aresi. Miya bakala isq'arxoy
say sayca qo hazar tana iSaney.

1 Osa isusen $uma ext'i siikiirbala
afirinal bit'uxun osa sot'o arsit'ogone
paybi. Calinal ext'i hak'etare bi.
Bit'ot'in iz guregala hama exedi.
12 Amdarxon kayi-bosit'uxun osa
isusen sagirdxo pine: «Avuzin mandi
k'ot'orxo girbanan ki, hik'k'al maqg'an
zaybaki». 13 Sot'ogon girt'unbi, qo
muye Suma kayit'ogoy bést'an mandi
k'ot'orxonal p'as's'e zanbilt'un buybi.

14T'e vadine isusen ak'est'i me
moclzali nisana ak'ala amdarxon
pit'un: «Seriyal, diinyane egala
xavarecal Mone!»

5isusen avaney ki, amdarxon icu
zoren padcag laxsunt'un ¢uresa, sot'o
goral p'urum savsa burugone lasi.

Isusi xene ¢oyelxun taysun
(Mat'. 14:22-33; Mrk'. 6:45-52)

16 Biyabakat'an isusi sagirdxo gole
t'6g0l $iri 17 sa lodk'inat'un lasi. Ene
baying'ey, ama isus hala sot'ogoy
t'0g0l tene harey. Soroxal gole t'e
torof bakala K'efernaum saharet'un
tasi.

18 Ost'aar muse buy, géle ¢oyelal
lapogone dugsay. ° Sagirdxon avar
zapi saq'o qo, otuz st'adi " tasit'uxun
osa at'unk'i ki, isus gole ¢oyelxune

"6:19 Sag'o go, otuz st'adi 5-6 k'm.



I3ngbsun eysa, So lodk'inane
isalayinsaksay. Sot'ogo q'iyen haneq'i,
203ma isusen sot'ogo "Zuzu,
q'imabanan" pine. 2! T'e vadas
sagirdxon Sot'o lodk'inat'un laguvk'i.
Lodk'al hat'e saad icogoy tagala gala
p'anep'i.

229yc'indari gole t'e sogo tarof
mandi camaati eyex bafedi ki, t'et'iya
tak sa lodk'ane bake, isus isa
sagirdxoxun t'e lodk'ina lasi teney,
sagirdxo Igsuzt'un tasey. 22 Me vada
T'iberinaxun sa hema lodk'al hari
*Q'oncugon siiklrbala afirina
pit'uxun osa ukun kayi gala iSa curepi.
24 Camaaten na isusi, na sagirdxoy
t'et'iya nu baksuna ak'i t'e lodk'ogo
lasi Isusa gdveseynak'
K'efernaumat'un tasi.

Isus yasayinsest'ala Sume

25Sot'ogon isusa gole t'e sogo taraf
bagabi sot'oxun "Ravvi, memiya
hevadan hari?" pi xavart'un haq'i.
%6 jsusen sot'ogo cogabe tadi: «Serina,
serinaz vax nex: mocilizall niSanxo
g'amisakenan pi tas, Sum kayi
bosenan pinan Za gdvesa. 2’ Ama
c'ovaki-tagala ukuneynak' tas,
hamisalug yasayinsest'ala ukuneynak'
calisakanan, sot'o vdx *Amdari Garen
tadale. Sot'aynak' ki, Bava-Buxacugon
Sot'o iz tast'igbala pecatane duge».
28Sot'ogon Isusaxun xavart'un haq'i:
«Yan k'a ben ki, besi big'ala asurxo
BuxaCugoy piyes saat'q'an ak'esi?»
2jsusen sot'ogo cogabe tadi:

14

«Buxacugon vaxun sa seye curesa: efi
Sot'in Yaq'abit'u vé baksun».

30Sot'ogon isusa pit'un: «Yax mani
moclizall niSanen ak'est'es bakon ki,
yan va vé bakayan? K's besen bakon?
31Bgga, besi bavogon-kalbogon ams'i
ocala mannat'un kaye. Me barada
fvel Same bosal bune: "Sot'ogoy ukun
bakseynak' gdynuxun Sume tadi"».

32T'e vada isusen sot'ogo pine:
«Serina, serinaz vax nex: vax
goynuxun Sum tadiyo Moisey teney,
gdynuxun seri Suma vax tadalo Bezi
Bavane. 33 Sot'aynak' ki, Buxacugoy
Sum goynuxun Siri, me diinyana
yasayins Tadalone».

34Sot'o pit'un: «*Aga, Hun yax me
$uma hamisa tada». ¥ isusen sot'ogo
pine: «Zu - yasayinsest'ala Sumzu.
Bezi t'6g0l egalo sal sa vada busa
tene bakal, Za vé bakalo sal sa vada
xeneza tene bakal. 3¢ Ama vax pi
k'inak', Za ak'iyal bakaynan, Za vé
tenan. 3’ Bavan Za tadiyorox bito Bezi
t'0gol egale, Bezi t'6g06l egalt'uval sal
sa vada soptezgon. 3 Axiri Zu
goynuxun Bez curegalt'u bseynak' tez
Sire, Za Yaq'abit'ay curegalt'u bex
p'ap'espseynak'ez gdynuxun Sire. 3°Za
Yaq'abit'ay ¢uregalo isa sone ki, Za
tadit'ogoxun sal sunt'u nu acesp'i
sot'ogo axirinci gine béyinbaz.
40Sot'aynak' ki, Bezi Bavay curegalo
Gara ak'i Sot'o v&lug bakala har sa
amdaren hamisalug yasayins

'6:31 C'eys. 16:4,15; Ivel m3g. 78:24



hag'sune, Zuval sot'o axirinci gine
béyinboz».

“1isusen metar pit'uxun osa
iudeyxon isusi "gdynuxun $iri Sum
Zuzu" ayitin loxol acogon biq'i
42 pit'un: «Mo besi calxala iosifi gar
isus tene ki? Axiri yan kot'ay
nana-bava calyanxsa. Haysa hetare
baksa ki, "gdynuxunez Sire" nexe?»
“jsusen sot'ogo cogabe tadi:
«T'ot'opsuna efanan! **Za yaq'abi
Bavan sunesa Za¢ nu bayin, so Bezi
t'0g0l eyes tene bakon. Zuval Bezi
t'0g0l egalt'u axirinci gine béyinboz.
4> *Xavarecalxoy girkurxoy bos
samesene: "Sot'ogo bitova
Buxadugon zombale".’ Bavaxun ibaki
zombakiyone Bezi t'0g0! eysa.
“®Diize, Buxaugoy t'6gdIxun
Harit'uxun basq'a Bava suk'k'alen
tene ak'e, sayca Sot'ine Bava ak'e.
47Serina, serinaz vox nex: Za vé
bakalt'ay hamisalug yasayinse bu.
487u - yasayinsest'ala Sumzu. ¥ Ef
bavogon-kalbogon ¢6le mannat'un
kaye, ama p'uret'un. *° Mo isa
goynuxun Sigala t'etar sa Sume ki,
sot'o ukalo sal sa vada tene biyal.
>17u - gdynuxun $iri yasayinsest'ala
Sumzu. Me Sumaxun ukalo hamisalug
yasayinsale. Zu tadala Sum Bezi
badane. Zu sot'o me diinyani
yasayinseynak'ez tast'a».

>2jsusen metar pit'uxun osa
iudeyxoy arane hocate baki: «Me

16:45 isa. 54:13

amdaren ukseynak' iz badana yax
hetare tades bakon?» >3 T'e vada
isusen sot'ogo pine: «Serina, serinaz
v3x nex: *Amdari Gare badanaxun nu
kayi, iz p'iyaxun nu Ugaynan, vast'a
yasayins tene bakal. >* Bezi
badanaxun kayi Bez p'iyaxun Ugalt'in
hamisalug yasayins haqg'ale, Zuval
sot'o axirinci gine béyinboz.
>>Sot'aynak' ki, Bezi badan seri
ukune, p'iyal seri Ugline. *° Bezi
badanaxun kayi, Bez p'iyaxun ugdlo
Zast'ane manst'a, Zuval sot'ost'az
manst'a. >’ Dirist' bakala Bavan Za
yaq'abi, Zuval Bavay salamaten
yasayinsala k'inak' Bez badanaxun
ukaloval Bezi salomaten yagayinsale.
>8 Goynuxun $iri Sum mone, mo ef
bavogon-kalbogon kayi Sumaxun
tene. Sorox p'uret'un, ama me Suma
ukalo hamisalug yasayinsale».
>isusen me ayitmogo K'efernauma
bakala *sinagoga zombat'ane pi.

Sagirdxoy gelet'ay isusaxun
coybaksun

%0 Sagirdxoy gelet'in me ayitmogo
ibakat'an pit'un: «Mo hetar sa
zombsune? Kot'o sina q'amisakes
bakon?» ¢! Ama isusen sagirdxoy iz
pit'ogo gora t'ot'opsuna avaney.
Sot'in pine: «Bezi ayitmux vax
lafest'a? ®2 P'oy *Amdari Gare iz
suft'in baki gala égesuna ak'aynan,
k'anan bon? % Yasayins tadalo Urufe,
amdar memiya acize. Bezi vax pi
ayitmogost'a yasayinsest'ala Urufe



bu. % Ama ef arane nu vé bakalxoval
bune». (isusen vé nu bakalxoy saal
Sot'o xayanatbala amdari su baksuna
siift'inaxun avaney.) % isusen saal
pine: «Kot'o goraz vax pi ki, agar
Bavan sunt'u Zag¢ nu bayin, so Bezi
t'0g0l eyes tene bakony.

% Kot'oxun osa sagirdxoy gelo isusa
boseri ene Sot'ay bac¢'anexun tet'un
tasdi. ¢’ T'e vada isusen iz p'as's'e
sagirdaxun xavare haq'i: «Barka vanal
Za bosi taysunnan curesa?» ®8 Simon
P'et'eren isusa cogabe tadi: «Ay
Q'oncux, yan q'eraz si t'0golyan
tagon? Hamisalug yasayinsest'ala
ayitmux Vast'ane. ®° Yanal véyan
hamal avayan ki, Buxadugoy *Ivel
Bakalo * Hunnu».'

Ofsusen sot'ogo pine: «V3x - me
p'as's'e sagirdal Zu tez c'ak'p'e ki?
Ama p'urumal vaxun sogo iblise!»
1isusen me ayitmogo Simon
isk'ariot'i gar iuday baradane pi,
sot'aynak’ ki, so p'as's'e sagirdaxun
sogo baalkayin, isusa xayanatbaley.

7

Isusi vicimogoy icu nu vé baksun

1 Kot'oxun osa isus Galileyinane
taraney. iudeyina isa tene taysay,
sot'aynak’ ki, iudeyxoy kalat'ogon

k6:69 Buxacugoy Ivel Bakalo -
Xrist'os, Dirist' bakala Buxa¢ugoy Gar.

'6:69 Mat'. 16:16; Mrk'. 8:29; Luk'.
9:20

Sot'o bespseynak' yaqg't'un gavesay.

2 judeyxoy Pace axsibay
i8alayinsebaksay. ™ iz vicimogon
isusa pit'un: «Memiin c'eri iudeyina
taki ki, Vi sagirdxonal Vi big'ala
asurxo ak'eq'at'un. * Axiri icu
calxest'una calisakala amdaren
hik'k'ala c'ap'k'in tene bon. Hun
mot'ogo bsanusa - taki, Va diinyana
calxest'a». > Sot'ay vicimuxal icu vé
teney.

®T'e vada isusen sot'ogo pine: «Bezi
vaxt' hals p'ap'itene, vaynak' isa har
vaxt' uygune. ' Diinyanen vax
nifratbes tene bakon, ama Za
nifratebsa, sot'aynak’ ki, Zu sot'ay
amalxoy sar baksunaz ¢oyel c'evk'sa.
8V3n takinan axsibaya, Zu isa Bezi
vaxt' hari nu p'ap'suna gora me
axsibaya tez tagal». °isusen me
ayitmogo pi Galileyinane curpi.

10 Ama iz vicimux axsibaya tasit'uxun
osa ical c'ap'k'in, icu amdarxo
ak'est'inut tanesi axsibaya.
1judeyxoy kalat'ogon axsibaya isusa
gavt'unsay. Sot'ogon "me amdar
maya?" pi xavart'un haqg'say.

12 Camaati arane Sot'ay barada gele
exlatxone taysay. Bazit'ogon "saat'
amdare", t'e sunt'ogon isa "tas,
camaatane feret'st'a" next'uniy.

13 Ama iudeyxoy kalat'ogoy q'fyexun

M7:2 abranigoy axsibay. Amdarxo
bare vadine icogoynak' q'orugxo ga
diizbi t'iyat'un manst'ay. Lev. 23:34;
K'an. 16:13



suk'k'alen Sot'ay barada gay tene
exlatpsay.

Isusi Pace axsibayi vadine xrama
zombsun

14 Axsibayi qiyo c'ovakit'uxun osa
isus *xrama basi zombsane burqi.
15jfudeyxoy kalat'ogon maat't'al
mandi pit'un: «Me Amdaren mask'al
k'altenepe, hetare baksa ki,
savadlune?» *jsusenal sot'ogo
cogabe tadi: «Bezi zombsun Zaxun
tene, Za Yaq'abit'uxune. '’ Siin Sot'ay
curegalt'u bex p'ap'espsun guresasa,
sot'in Bezi zombsuni Buxacugoxun
baksuna yoxsa Zu Zaxun upsuna
avabakale. ®icuxun exlatp'alt'in
iceynak'e tarif gdvesa, ama icu
Yaq'abit'aynak' torif gdvegala Amdar
serine, Sot'ost'a af¢i butene.
¥ Moiseyen vdx k'anune tadi, ketar
tene? Ama ef saycat'in me k'anuna
tene amalbsa! Tenesa Za
het'aynak'nan bespsun ¢uresa?»

20 Camaaten cogabe tadi: «Hun k'an
ayite? Sina Va bespsun curesa?»
lisusen sot'ogo pine: «Zu tak sa
mociizaz bi, van bito mot'o
maat't'slnan mandi. 22 Moiseyen
vaynak' siinnatbsuni k'anunane laxi
(dlze, me adat Moiseyaxun tag, ef
bavogoxun-kalbogoxune eysa), vanal
ef garmogo lap *Samat' gineyal
baft'ayin siinnatnanbsa. " 2> *Samat'
gine Moiseyi k'anun maq'an

"7:22 Burq. 17:10; Lev. 12:3

pozmisaki pi garmogo siinnatnanbsa,
ama *Samat' gine amdari dirist’
badana q'olaybsuna gora Bezi loxol ef
acugone big'sa? ° % Piin ak'alt'u ma
divanbanan, diiz divanbanan».

Isus Xrist'ose ki?

25 T'e vada yerusalimlugoy
bazit'ogon pit'un: «Me amdara tet'un
govesay ki bespseynak'? 2 Béganan,
mot'in gay exlatebsa, ama icu sa ayit
tet'un nexe. Barka kalat'ogon Sot'ay
hagigiyal Xrist'os baksunat'un
avabake? 2’ Ama me amdari mayin
baksuna avayan, Xrist'os egat'an isa
Sot'ay mayin baksuna suk'k'alen tene
avabakal».

28Sot'aynak'al isusen *xrama
zombat'an ost'aar pine: «Hagigiyal Za
calnanxsa? Bezi mayin eysunal
avanan? Ama Zu Zaxun tez hare, Za
Seri Bakalt'ine yaqg'abe. Van Sot'o
tenan calxsa, 2°Zu isa Sot'o calezxsa,
sot'aynak’ ki, Sot'ay t'60xunez hare,
Sot'ine Za yaq'abe».

39 Me ayitmogo gora isusa
big'sunt'un curesi, ama suk'k'al Sot'o
tene laft'i, sot'aynak’ ki, iz vaxt' hals
tene p'ap'ey. 3! Ama camaati gelo
Sot'o véney. Sot'ogon next'uniy:
«Xrist'os egat'an me amdaren
ak'est'it'uxun gele mociizall nisSanxo
ak'est'ale ki?»

32 *Fariseyxon camaati isusi barada
k's upsuna it'unbaksay. Sot'o goral

©°7:23 joan. 5:9



samci béyinsxon q'a *fariseyxon Sot'o
big'seynak' *xrame g'aroolcigot'un
yaq'abi. 3isusen pine: «Samal vaxt'
Zu vaxun bakoz, osa isa Za Yaq'abit'ay
t'6g0l tagoz. 34 Van Za gavesi tenan
bagabal, Zu bakala galal eyes tenan
bakal». ** T'e vads iudeyxon icogoy
arane pit'un: «Me Amdar maya tagale
ki, Sot'o teyan bagabal? Grek'xoy
arane bakala iudeyxo tasi zombale?
36"\/3n Za gdvesi tenan bagdbal, Bezi
bakala galal van eyes tenan bakon"
ayiten k's upsune gcuresa?»

37 Axsibayi axirinci, an vacib gine
isusen hayzeri ost'aar pine: «Su
xenezane, Bezi t'0g0l hari ugéqg'an. P
38Jvel Samurxon uk'ala k'inak’, Za vé
bakala amdari bost'an yasayinsest'ala
xene oqurxo barale». 93°Mot'o icu vé
bakalxoy osa haq'ala Urufi baradane
nexey. Uruf isa hala tene tadesey,
sot'aynak' ki, isus hala tene &qgesey, iz
s'iyal tene alabakey.

40 Camaati aranexun sa hemaran me
ayitmogo ibaki "mo, hagigiyal, bes
yaq'bégi *xavarecale" pit'un. " Sa
hemaran "Mo *Xrist'ose" pit'un, ama
bazit'ogon next'uniy: «K'a? Xrist'os
Galileyinaxune eysa? “*Ivel Same bos
tene Samese ki, Xrist'os Davidi
nasilaxun, sot'ay yasayinsi Bet'lexem

P7:37 Lev. 23:36

97:38 Mas. 18:4; isa. 58:11; Yez.
47:1; Zak. 14:8

ayizexun egale?» *

43 Metarlugen, isusi barada camaati
arane coy-coy fikirxone buy.
44 Bazit'ogon Sot'o big'sunt'un ¢uresi,
ama suk'k'al Sot'o laftenedi.

iudeyxoy kalat'ogoy nu vé baksun

4 Mot'oxun osa *xrame
g'aroolgiyox samci béyinsxoy q'a
*fariseyxoy t'0golt'un gaybaki.
Sot'ogonal g'aroolcigoxun "sot'o
het'aynak' tenan eceri?" pi xavart'un
hag'i. #¢ Q'aroolgigon cogabt'un tadi:
«Haysat'inal Sirik' sal sa amdaren
metar tene ayitp'ey». 4’ *Fariseyxon
sot'ogo pit'un: «Sot'in vaxal feret'edi?
48 Bgyn kalat'ogoxun sogo naal sa
*farisey Sot'o vénebaki? *° Ama
k'anuna nu avabakala vaxlarik'
savadsuzxoy loxol Buxacugoy laanate
hare!»

*jcogoy aranexun sunt'in,
mot'oxun bé&s isusi t'6go! hari
Nik'odimen tisa sot'ogo pine: °! «Besi
k'anuna gora, sa amdara
Umuxlaxinut, sot'ay k's bsuna
avabakinut divanbsun dizgline ki?»
>2Sot'ogon Nik'odima pit'un: «Barka
hunal Galileyinaxunnu? Samurxo
k'alk'ayin, ank'on ki, xavaregal
Galileyinaxun tene egal».

*7:42 2 Sam. 7:12; Mik'. 5:2
t7:50 ioan. 3:1-2



(dn damna kiinsamurxost'a loan.
7:53-8:11 tene bu.)

>3 Mot'oxun osa har sogo iz k'oyane
tasi.

8

Isus saal axlagsuzlugi loxol big'esi
cuux

!isus isa Zeytun burugone tasi.
2Savaxt'an Usenen So p'urum
*xramane hari. Bitim camaat Sot'ay
t'0gole giresi, Sot'inal arsi zombsane
burqi.

3 Me vadine *k'anun zombalxon qg'a
*fariseyxon axlagsuzlugi loxol big'esi
sa ¢cugot'un t'et'iya eceri. Sot'o biyex
c'evk'i #isusa pit'un: «Maalim, me
cuux axlagsuzlugbat'ane biqg'ese.
> Moiseyen iz k'anuni bos yax
amirbene ki, metart'ogo jélayinsen.
P'oy hun k'an nex?» “

® Mot'o isusa sinayinsbseynak't'un
nexey, Sot'o taxsirkar c'evkseynak' sa
maanat'un gdvesay. Ama Isusen
k'os'baki k'asinen ocali loxol
$ampsane burqi. ’ Sot'oxun saal xavar
haq'at'an tikbaki sot'ogo pine: «Ef bos
su glinaxsuzesa, barta me ¢ugo
samciq'an jé bosi». 80sa p'urum
k'os'baki ocali loxol Samsane burqi.

9 Me ayitmogoxun 0sa,
agsaq'q'alxoxun burgi sogo-sogo
t'et'iin 3xilt'unbaki. isus take mandi,
cuux isa hala t'et'iyaney. °isusen

“8:5 Lev. 20:10; K'an. 22:22-24

tikbaki sot'o pine: «Ay cuux, morox
hort'un baki? P'oy suk'k'alen vaynak'
q'arar tene c'evk'i?» ' Cugon
"suk'k'alen, bezi *aga" pine. T'e vada
Isusen pine: «Zuval va tez
taxsirkarbsa. Taki, eneyal glinax ma
ba».
Isus diinyani isige

12isusen saal camaataxun
ayitk'at'an pine: «Zu - dliinyani isigzu.
Bezi bac'anexun egalo sal sa vada
baying'luga tene tarak'al, sot'ost'a
yasayinsest'ala isig bakale». ¥

13 *Fariseyxon isa Sot'o pit'un: «Vi
barada Hunen sahidlugbi baksa, sot'o
goral vi sahidlug ext'ibarlu tene». %
4jsusen sot'ogo cogabe tadi: «Bezi
barada Zu sahidlugbiyal bakayiz, Bezi
sahidlug ext'ibarlune, sot'aynak’ ki, Zu
Bezi mayin hari maya taysuna avazu.
Van isa Bezi mayin hari maya taysuna
tenan ava. °>Van amdarxoy
g'aydogonnan divanbsa, Zu isa
suk'k'ala divantezbsa. ® Divanbayizal,
Bezi c'evk'ala g'arar serine, sot'aynak'
ki, tak tezu, Za yaqg'abi Baval Zaxune.
17Ef k'anunal $amesene ki, p's tani
sahidlug ext'ibarlune. * ¥ Bezi barada
sahidlugbalo Zu saal Za yaq'abi Bez
Bavane». °T'e vada isusaxun
xavart'un haq'i: «P'oy maya vi bava?»
isusen cogabe tadi: «V3n na Za, na

v8:12 Mat'. 5:14; ioan. 9:5
w8:13 joan. 5:31
*8:17 K'an. 17:6; 19:15



Bez Bava tenan calxsa. ogoar Za
calxinaniy, Bez Baval ¢alnanxoy».

20jsusen me ayitmogo *xrama,
*naziri q'uti bakala gala zombat'ane
pi. Ama suk'k'alen Sot'o biteneq'i,
sot'aynak’ ki, Sot'ay vaxt' hala tene
p'ap'ey.

isusi me diinyanexun nu baksun

21 0sa isusen sot'ogo p'urum pine:
«Zu c'eri tazsa, van isa Za gavesi ef
glnaxi bos biyalnan. Bezi tagala galal
van eyes tenan bakal». 22 T'e vada
iudeyxon pit'un: «Kot'in icu besp'ale
ki, "von Bezi tagala gala eyes tenan
bakal" nexe?» 23isusen sot'ogo pine:
«Van og'a bakala diinyanexunnan, Zu
isa ala bakala. Van me
diinyanexunnan, Zu isa me
diinyanexun tezu. 2*Kot'o géraz vax
"ef glinaxxoy bos biyalnan" pi. 9gar
Bezi "Zu Sozu" baksuna tenan vé
baksasa, ef glinaxxoy bos biyalnan».

25T'e vada "p'oy hun sunu?" pi
isusaxun xavart'un haq'i. isusen
sot'ogo pine: «T'e belxun Bezi Su
baksuna pezuysa, Sozu. %® Bezi ef
taxsira ¢oyel c'evk'i ef barada uk'ala
gele ayitmuxzax bu. Ama Za
Yaq'abiyo dizina uk'alone, Zuval
Sot'oxun ibakit'ogoz diinyana
exlatpsa». ¥’ Sot'ogon isusen
icogoxun Bavay barada ayitpsuna
tet'un g'amisaki.

28T'e vada isusen pine: «Van

20

*Amdari Gara ala égevk'at'an Y
avabakalnan ki, Zu Sozu, Zaxun
c'evk'iyal sa sey tezbsa, sayca Bavan
Za hetar zombenesa, t'etoaral
exlatezbsa. ?° Za Yaq'abiyo Zaxune.
Sot'in Za tak tene bare, sot'aynak’ ki,
Zu hamisa Sot'ay xosel egalt'uz bsa».
3 jsusen me ayitmogo uk'at'an
amdarxoy gelo Sot'o véne baki.

Serinen amdarxo ¢ark'est'un

3jsusen icu vé iudeyxo pine: «9gar
van Bezi ayiten tagaynan, hagigiyal,
Bezi sagirdxonan. 3’ T'e vada van seri
k's baksuna avabakalnan, serinenal
vax cark'est'ale».

3 judeyxon isusa cogabt'un tadi:
«Yan Avrahami nasiloxunyan, sal sa
vadal suk'k'ali k'ul teyan bake. "Van
cark'egalnan" k's upsuna?» z3*isusen
sot'ogo pine: «Serina, serinaz vax
nex: glinax asp'est'ala amdar iz
giinaxi *k'ule. 3> K'ul ailin bos hamisa
tene yasayinsbsa, gar isa hamisa ailin
bose. 36 V3x cark'est'alo Garesa, t'e
vada van hagigiyal cark'egalnan.
37V3n Avrahami nasilaxun baksuna
avazu, ama p'urumal Za bespsunnan
curesa sot'o gora ki, Bez ayit vax
p'atenep'sa. 3 Zu Bez Bavay t'6g0l
ak'it'ogoz exlatpsa, van isa ef
bavaxun ibakit'ogonan bsa».

39 Sot'ogon isusa cogabt'un tadi:
«Besi bava Avrahamen». isusen

¥8:28 ioan. 3:14

sot'ogo pine: «Avrahami nasilaxun
bakiynaniy, Avrahamallarik’
BuxacCugoy curegalt'ogonan amalboy.
40V3n isa Za - Buxaugoxun ibaki
serina vax uk'ala Amdara bespsunnan
curesa. Avrahamen metar asurxo
tene big'e. 1 V3n efi bavay biq'i
asurxonan bsa».

Sot'ogon acogon biqg'i "yan nanaxun
bic' baki aylux teyan, besi sa Bavane
bu, Soval Buxaguxe" pit'un. **isusen
sot'ogo pine: «9gar ef Bava Buxacux
bakiniy, Za gurnangoy, sot'aynak' ki,
Za Buxacugone diinyane yaq'abe,
haysal memiyazu. Zu Bez ext'iyaren
tez hare, Sot'ine Za yaq'abe. ** Bezi
uk'alt'ogo het'aynak' tenan
q'amisaksa? Sot'aynak’ ki, Bezi
ayitmogo Umuxlaxsun ¢urtenansa.

4 \3n ef bava iblisaxunnan, ef bavay
curegalt'ogoval bsunnan curesa. So
burgesunaxun @ amdar besp'ale, seri
bakala har seyal sot'oxun 3xile,
sot'aynak’ ki, sot'ost'a seri uk'ala
hik'k'al butene. 9fci ayitpsuna saat'e
basarbsa, sot'aynak’ ki, afcidugale
hamal afcidugalxoy kalone. ** Zu isa
diizina exlatpsuna gora van Za
vétenanbaksa. *® V3axun sina subutbes
bakon ki, Zu hevaxt'esa sa glinax asez
big'e? P'oy dlizinaz ayitesa,
het'aynak' Za tenan vébaksa?

47 Buxacugoxun bakala amdaren
Buxacugoy ayita inebakon. Van isa
tenan ibaksa, sot'aynak’ ki,

?8:44 Burq. 3

Buxacugoxun tenany.

Isusi izi hamisa baksuni barada
dyitpsun

8 T'e vada iudeyxon pit'un: «Hun
hagigiyal sa *samariyalunu, ° vast'aal
murdar urufe bu». *isusen cogabe
tadi: «Zast'a murdar uruf tene bu, Zu
Bezi Bavaz hormatbsa, van isa Za
hérmataxun sananksa. >°Zu Zaynak'
s'i tez q'azayinsbsa, Zaynak' s'i
g'azayinsest'alo Divanbalone.
>1Serina, serinaz vax nex: «Siin Bezi
ayita amalbayin, sal sa vada bisun
tene ak'al».

>2judeyxon Sot'o pit'un: «Haysa
hagigiyal avayanbaki ki, vast'a murdar
urufe bu. Avrahamal p'urene,
*xavaregalxoval. Ama Hun "siin Bezi
ayite amalbayin, sal sa vada tene
biyal" nexnu. >* Hun besi bava
Avrahamaxunal kalanu? Soval
p'urene, *xavarecalxoval. Axiri Hun
Va sun hesabsa?» >*isusen sot'ogo
metare cogab tadi: «9gar Zuz Zaynak'
s'i g'azayinsbsasa, Bezi s'i hik'k'ale,
ama Zaynak' s'i g'azayinsest'alo Bezi
Bavane. Van Sot'o "besi Buxacux"
pinan k'ale. >> Ama Sot'o tenan calxi.
Zu isa Sot'o calezxsa. 9gar "Sot'o tez
calxsa" pizuy, vallarik' afcidugal
bakalzuy. Ama Zu Sot'o calezxsa, iz

b8:48 - judeyina samariyalu upsun
tahk'ire hesabbaksay, sot'aynak’ ki,
iudeylugoy samariyalugoxun ara
buteney.



ayital amalezbsa. *® Ef bava
Avrahamen Bezi eysuna gelene
yaq'bégsay. Bezi eysuna ak'iyal gele
muqgey».

>’ T'e vada iudeyxon Sot'o pit'un:
«Vi sal alli yas tene bu, Avrahamen va
hetare ak'i?» *isusen sot'ogo pine:
«Serina, serinaz vax nex: Avraham
nanaxun bakalt'uxun bés Zu
Bakalozu». ¢ > Me ayitmogo gora
isusa jélayinsbseynak' j&t'un ext'i,
ama isus amdarxoy piyexun afi
*xramaxun c'ere.

9

K'ac'i amdari g'olaybaksun

1Sa giisusen yaq'en tagat'an sa
amdare ak'i. T'e amdar nanaxun
k'al'ine bakey. %1z sagirdxon isusaxun
xavart'un haq'i: «Rawvi, sina glinax
aspest'e ki, me amdar k'ac'ine
nanaxun bake: icin, yoxsa iz
nana-bavan?» 3isusen cogabe tadi:
«Mo na me amdari asp'est'i glinaxa
gorane bake, na iz nana-bavay
asp'est'i glinaxa gora. Mo Buxacugoy
asurxo me amdari yasayinsast'a
¢oyelq'an c'eri pine bake. *Heq'adoar
ki genaxune, Za Yaq'abit'ay asurxo
balayan. Samal osa baying' bakale, t'e
vada suk'k'alen asp'es tene bakon.
>Heq'adar ki Zu diinyanezu, Zu

°8:58 C'eys. 3:14; ioan. 1:1; 8:24,28;
Qay. ayit 1:4-6,8

diinyani isigzu». ¢ ® Me ayitmogo
pit'uxun osa Isusen oq'a ¢upi, t'e
cupuna k'ulaxun garbi oc'ine diizbi.
Osa t'e oc¢'ina k'ac'i amdari piyel ladi
" pine: «Taki, Siloam hovuza vi ¢oya
os'k'a». ("Siloam" - "yaqg'abakiyo"
upsune.) Sot'inal tasi iz ¢oya os'ek'i,
gaybakat'an isa iz pulmogon ene
aneksay.

8T'e amdari q'onsigon q'a
suft'inaxun sot'o sa dilangi k'inak’
calxalt'ogon next'uniy: «Mo t'e
dilancilugbala amdar tene ki?»
9Bazit'ogon "sone" pit'un,
t'iyamit'ogon "tas, ama sot'o
osq'arest'a" pit'un. icin iss "zu hat'e
amdarzu" pine. °Sot'oxun xavart'un
haq'i: «P'oy hetare baki ki, vi piyel
isige hari?» 1 Sot'in cogabe tadi:
«isus uk'ala Amdaren o¢'i diizbi bezi
piyel lanedi, za "taki Siloam hovuza vi
coya os'k'a" pine, zuval tasi bez ¢oya
os'k'it'uxun osa bezi pulmux qayesi».
1250t'oxun xavart'un haq'i: «P'oy t'e
amdar maya?» Sot'in pine: «Tez ava».

Fariseyxoy q'olaybaki amdaraxun
bala silist'

13 Me suft'inaxun k'a¢'i baki amdara
*fariseyxoy t'6g0It'un ecgeri
14 sot'aynak’ ki, isusen o¢'i diizbi
sot'ay pula g'olaybi gi *Samat' giney.
15 *Fariseyxonal t'e amdaraxun hetare
baki ki, aksan burgi pi xavart'un haq'i.
T'e amdarenal "Sot'in bezi piyel oc'ine

99:5 Mat'. 5:14; ioan. 8:12



laxi, zuval tasi bez ¢oya os'ezk'i, isa
azaksa" pine.

16T'e vada *fariseyxoxun bazit'ogon
pit'un: «Me amdar Buxacugoxun
tene, sot'aynak’ ki, *Samat' gine
k'anunxo tene amalbsa». T'e
sunt'ogon isa "glunaxkar amdaren
metar mdcizall niSanxo hetare
ak'est'es bakon?" pit'un. Hametar
sot'ogoy arane fikirxo coyebaki.
17Sot'o gbra saal k'ad'i amdaraxun
xavart'un haq'i: «P'oy hun me amdari
barada k'an nex? Axiri sot'in vi
pulmogone qaype». K'ac'i amdarenal
"So *xavarecale" pine.

18 Ama iudeyxoy kalorox halsl
vétet'uniy ki, me amdar k'ac'ine bake,
isoal aneksa. Mot'o goral q'olaybaki
amdari nana-bava k'alpi 1° sot'ogoxun
xavart'un haq'i: «Mo ef gare? Van
nexnan ki, ko nanaxun bakat'an
k'a¢'ine bake. P'oy hetare baksa ki,
haysa aneksa?» %°Sot'ay nana-bavan
pit'un: «Hoo, mo besi gare, nanaxun
bakat'anal k'a¢'ine bake. 2! Ama haysa
hetare aksa naal iz pulmogo sina
q'olaybe avateyan. icuxun xavar
haqg'anan. Mis'ik' tene, iz barada
icing'an pi».

22Sot'ogon iudeyxoy kalat'ogoy
q'lyexunt'un me ayitmogo pi,
sot'aynak’ ki, iudeyxoy kalorox ene
q'arara haret'uniy ki, siin isusi Xrist'os
baksuna q'abulbayin, t'e amdari tura
sinagogaxun bot'alt'un. 2 Mot'o
gorat'un t'e amdari nana-bavan
"mis'ik' tene, icuxun xavar hag'anan”

pi.

24Judeyxoy kalat'ogon siift's k'ac'i
baki amdara p'smci karam k'alpi sot'o
pit'un: «Buxacugo elasp'a ki, diiz
uk'alnu. Yan me amdari gtinaxkar
baksuna avayan». 2> Sot'inal cogabe
tadi: «T'e amdari glinaxkar baki nu
baksuna tez ava. Sa seyaz ava ki,
suft's k'ac'izuy, ama haysa azaksa».

26 Sot'oxun xavart'un haq'i: «Sot'in va
k's bi? Vi pulmogo hetare g'olaybi?»
27Sot'in cogabe tadi: «Haysaz vax
exlatp'i, ama tenan Umuxlaxi.
Het'aynak'nan mot'o saal ibaksun
curesa? Barka vanal Sot'ay sagird
baksunnan curesa?» 2 Sot'o jamdi
pit'un: «Hunnu sot'ay sagird, yan isa
Moiseyi sagirdxoyan. 2° Yan avayan ki,
Moiseyaxun exlatp'iyo Buxacuxe, me
amdari iss mayin baksuna teyan
avay.

3%T'e amdaren pine: «Maat't'al
mandalane ki, van Sot'ay mayin
eysuna tenan ava, ama Sot'in bezi
pulmogone qg'olaybi. 3 Ama avayan ki,
Buxa&ugon giinaxkarxo ta3, icu
q'abulbi iz ayiten tagala amdarxone
ibaksa. 32Sal sa vadine suk'k'alen tene
ibakey ki, sinesa nanaxun k'ac'i baki
amdari pulmogo gayk'ane. 33 9gar me
Amdar Buxacugoxun nu bakiniy,
hik'k'al bes tene bakoy».

34Sot'ogon isa t'e amdari loxol
haraypi pit'un: «Belxun-osel glinaxi
bosen nanaxun bake! isa yax dars
tadalan baki?» Metar piyal sot'o
sap't'unsi.



Fariseyxoy icogoy k'ac'iluga nu aksun

% fsusen t'e amdara sap'esuni
barada inebaki. Osa sot'o b3gabi
pine: «Hun *Amdari Gara vénu?»

36 Sot'in xavare haq'i: «Bezi *aga,
sot'ay Su baksuna za upa, zuval vé
bakaz». 3’ isusen sot'o pine: «So
haysa vi ak'ala, vi icuxun exlatp'ala
Amdare». 38Sot'inal "ay Q'onéux,
vézu" pi Isusi b&s past'esi. 3°isusen
pine: «Zu me diinyane amdarxoy
asurxo coyel c'evkseynak'ez hari ki,
nu ak'alxon ak'eqg'at'un, ak'alorox isa
k'ac'ig'at'un baki».

40Sot'ay t'0g0d! bakala bazi
*fariseyxon me ayitmogo ibaki "barka
yanal k'ac'iyan?" pi Sot'oxun
xavart'un haq'i. # isusen sot'ogo pine:
«9gar k'ac'i bakiynaniy, ef loxol glinax
tene bakoy. Ama haysa "ayanksa"
upsunen ef glinaxxo ef loxole
manst'a».

10

Saat' ¢coban

1 «Serina, serinaz vax nex: egeli agila
iz Ccomoxun taa, ¢arvandaxun cupi
bagalo ogri saal fug'k'ale. 2Ama
¢omoxun bagalo egelxoy cobane.
3Q'aroolcinen ¢omo sot'aynak'e
gayk'on, egelxonal sot'ay sasane
Umuxlaxon. Sot'inal iz egelxo s'iyen
k'alpi sot'ogo gavunane c'evk'on. #iz
egelxo bitova gavuna c'evk'it'uxun
osa i¢ bés, egelxoval sot'ay
bac'anexune tagon, sot'aynak’ ki,

24

sot'ay sasa calt'unxsa. > Ama q'eraz
amdari bac'anexun tet'un tagon,
sot'oxun t'it'unt'on, sot'aynak’ ki,
g'eraz amdari sasa tet'un galxsa».

®isusen me masalina exlatebi, ama
sot'ogon isusi exlati manina tet'un
q'amisaki. ’ Sot'aynak'al isusen
sot'ogo p'urum pine: «Serina, serinaz
vax nex: Zu - egelxoynak' ¢comozu.
8 Zaxun bé3 hariyorox bito ogriyox q'a
fuq'k'alxone, ama egelxon sot'ogo
tet'un Umuxlaxi. °Zu - ¢omozu, su me
¢omoxun bagayin, cark'egale. So
basi-c'egale, iceynak' ot't'ag
bagsbale. 1°Ogri sayca basq'seynak/,
bespseynak' saal Sarbseynak'e eysa,
Zu isa sot'ogo yasayins, asil yasayins
tast'eynak'ez hare.

117u - saat' cobanzu, saat' cobanen
egelxoynak' iz elmogoval q'urbane
tadon. 2 Tanginen ayitesi coban isa
egelxoy q'oncux tene, sot'aynak'al ule
eysuna ak'at'an sot'ogo bosi t'inet'on.
Ulenal sot'ogo hafadon, sot'ogo Sarpi
$inek'on. 13 So tanginen ayitesine,
sot'aynak'al egelxoynak' Uik' tene
bok'ospsa. *1° Zu saat' cobanzu.
Hetar ki, Bavan Zane ¢alxsa, Zu Bavaz
calxsa, hametaral bezit'ogoz calxsa,
bezit'ogonal Zat'un galxsa. Zu
egelxoynak' Bezi elmogo q'urbanez
tast'a. © ' Bezi me agilaxun nu bakala
g'erazal egelxozax bu, Zu sot'ogoval
ecalazu. Sot'ogonal Bezi sasa
ibakalt'un, t'e vada tak sa slr(, tak sa

€10:14-15 Mat'. 11:27; Luk'. 10:22



Coban bakale.

177u Bezi elmogo q'urbanez tast'a
ki, osa sot'o gaydi qos ext'az. Bavanal
Za mot'o gorane curesa. ® Bezi
elmogo Zaxun suk'k'alen hag'es tene
bakon, ama sot'o Zuz tast'a. Sot'o
tast'eynak'al, osa qaydi qos
exst'eynak'al Bezi ext'iyare bu. Axiri
me amira Bezi Bavaxunez haq'e».

19 Me ayitmogo gora iudeyxoy arane
p'urum fikirxo céyebaki. 2° Sot'ogoy
gelet'in pine: «Me amdarast'a murdar
urufe bu, ko gije. Het'aynak'nan kot'o
Umuxlaxsa?» 2! T'fyamit'ogon ise
pit'un: «Morox icust'a murdar uruf
bakala amdari ayitmux tene. Maya
ak'ese ki, murdar urufen k'ac¢'i amdari
pulmogo g'olaybane?»

ludeyxoy isusa nu vébaksun

22Tjenaney, Yerusalimal *isigi
axsibayt'un f c'ovakest'ay. 22isus
*xrame maalin harramine bakala
Solomoni seyvane taranney.
24judeyxo isusi harramine giresi Sot'o
pit'un: «Heq'adar yax slipin bos
efalnu? 9gar Hun *Xrist'osnusa, yax
qay upa». ¥ isusen sot'ogo cogabe
tadi: «Zu vox exlatezbi, ama vé tenan.

10:22 /sigi axsibay - Me axsibayast'a
iudeylugon isusi nanaxun baksunaxun
164 usen bés Yerusalima baki xrame
surlugon murdarlayinsit'uxun osa,
sot'ay tazadan pak saal ivel baksuna,
t'et'iya p'urum Buxacugo q'ullugi
burgesunat'un q'eydbsa.

25

Bezi Bavay s'iyen biqg'i asurxon Bezi
barada sahidlugebsa. 2 Ama van Za
veé tenan, sot'aynak' ki, Bezi
q'uzigoxun tenan. *’ Bezi q'uzigon
Bezi sasa ¢alt'unxsa, Zuval sot'ogo
calezxsa, sorox Bezi bac'anexunt'un
eysa. 22 Zu sot'ogo hamisalug
yasayinsez tast'a. Soroxal sal sa vada
tet'un biyal, suk'k'alen sot'ogo Bezi
kiyexun haq'es tene bakal. 2° Sot'ogo
Za tadi Bava bitot'uxun ust'line.
Suk'k'alen sot'ogo Bavay kiyexun
haqg'es tene bakon. *°Zu g'a Bava
sayany.

31judeyxon p'urum j&t'un ext'i ki,
Sot'o jélayinsat'un. 3 isusen sot'ogo
pine: «Zu vax Bavaxun egala gele
saat' asurxoz ak'est'i. Van kot'ogoy
mat'u géranan Za jélayinsbsun
curesa?» 33judeyxon Sot'o cogabt'un
tadi: «Va kot'o gora tas, adi amdar
baksunen Va Buxacux bi Buxacugoy
aleyina ayitpsuna gérayan
j&layinsbsa». & 3*{susen sot'ogo pine:
«P'oy ef Ivel Same bos tene $amese
ki, "Buxacugon pene: <Van
buxacuxxonan>"? " 3> Buxacugon izi
ayita avabakest'i amdarxo icine
<buxaluxxonan> nexe. Ivel Samal
avanan ki, pozmisakes tene bakon.
% jsa van uk'alnan ki, Zu - Buxaugon
c'ak'p'i dliynane yaq'abi Amdaren -
"Zu Buxadugoy Garzu" upsunen
Buxacugoy aleyinaz ayite? 3’ 9goar

£10:33 Lev. 24:16
h10:34 fvel m38. 82:6



Bavay biq'ala asurxo tez big'sasa, Za
vé ma bakanan. 3® Ama me asurxo
bizagsasa, Za vé nuval bakaynan, Bezi
big'ala asurxo vébakanan ki, Bava
Zast'a, Zuval Bavast'a baksuna
avabaki g'amisakes bakanan».

3 judeyxon p'urum isusa big'sunt'un
curesi, ama So icogoy kiyexun c'efedi.
40jsus p'urum iordan oge t'e sogo
taraf, ioanen siift's *k'unuk'bala gala

tasi t'et'iya manedi. ' #* Sot'ay t'6g0l
gele amdare eysay. Sot'ogon
next'uniy: «ioanen sal sa méciizalii
nisan nuval ak'est'i bakayin, sot'ay me
Amdari barada pi bito ayitmux dize
c'eri». 4> Gele amdarxoval t'et'iya
isusa vét'un baki.

11

P'uri Lazari béyinbaksun

! Bet'anya ayize yasayinsala Lazar
s'iyen sa amdar azarayinsebaki. Sot'ay
Mariya saal Mart'a s'iyen p's xuncine
buy.!2Mo hat'e *Q'onéugoy loxol
adegala c'ayin lapi Sot'ay turmogo iz
popen Sarpi Mariyaney. Azarayinsaki
Lazar sot'ay viciney. ¥ 3 Xungimogonal
"ay Q'oncux, Vi guregala amdar
azarine" pi isuseynak' xavart'un
yaq'abi. 4isusen mot'o ibaki pine:
«Me azari axir bisun tene, Buxacugoy
kala s'i ¢oyel c'eyseynak'e. Sot'ay

'10:40 ioan. 1:28
111:1 Luk'. 10:38-39
k11:2 ioan. 12:3

kdmayen Buxacugoy Garen kala s'i
g'azayinseq'an pine bake».

>{susen Mart'a, sot'ay xunca saal
Lazara curesay. ® Ama Lazari azari
baksuna ibakat'an iz baki gala p's
giyal manedi. ” Osa isa iz sagirdxo
"p'urum ludeyina tagen" pine. 8iz
sagirdxon Sot'o pit'un: «Rawvi, t'et'iya
bakala iudeyxon samal vada
mot'oxun bés Va jélayinsbsunt'un
curesay. Hun p'urumal t'et'iya
gayenbaksa?» °isusen cogabe tadi:
«Gine p'as's'e saad tene ki isig? Su
genaxun tarak'ayin, tene lamandon,
sot'aynak’ ki, me dlinyana isig
baksuna gora aneksa. 1° Ama su lse
tarak'ayin, lamanedon, sot'aynak’ ki,
icust'a isig tene bu». Misusen me
ayitmogoxun osa sot'ogo pine: «Besi
dost' Lazar nep'axesi. Zu sot'o
mugurbseynak'ez taysa». 2 T'e vada
iz sagirdxon Sot'o pit'un: «9gar
nep'axesenesa, q'olaybakale».
3jsusen sot'ay bisuni baradane
exlatpsay, ama sot'ogon t'etart'un
fikirbsay ki, nep'axesuni baradane
nex. 1 T'e vada isusen sot'ogo qay
pine: «Lazar p'urene. > Ama Zu vax
gora muqzu ki, t'et'iya tez bake -
metar van Za lap usum vé bakalnan.
isa ekinan sot'ay t'6g6| tagen».
16"3kiz" k'alegala T'omasen t'e sogo
sagirdxo pine: «Ekinan yanal tasi
isusaxun sagala biyen!»

7isus t'iya hari avanebaki ki, Lazar
ene bip' gine *garamzin bose.
18Bet'anyay q'a Yerusalimi arane



qos's'e st'adinaxunal ' mal yaq'e buy,
Ysot'aynak'al Mart'a g'a Mariya
icogoy vici bisuna gora buldirist'lug
tast'a gele iudeyxone harey.

20 Mart'a isusi eysuna ibaki Sot'ay
bése c'eri, Mariya isa k'oyane curpi.
21 Mart'an isusa pine: «Ay Q'onéux,
agar Hun memiya bakinuy, bezi vigi
tene biyoy. 2 Ama avazu ki, Hun
haysal Buxacugoxun k's curegayin,
Sot'in Va tadale». 23 isusen sot'o "vi
vici béyinbakale" pine. * Mart'an
Sot'o pine: «Avazu ki, béyinbakale,
béyinbaksuni vadine, axirinci gine
soval béyinbakale». % isusen sot'o
pine: «Zu - Yasayinszu, béyinbaksunal
Zaxune. Za vé bakalo biyayinal,
yasayinsale, 26 yasayinsi Za vé
bakaloval sal sa vada tene biyal.
Mot'o vénu?» 2’ Mart'an Sot'o cogabe
tadi: «Hoo, ay Q'on¢ux, vézu ki, izi me
diinyane eysuna bes yaq'bégala
Buxacugoy Gar, yani Xrist'os, Hunnu».

28 Mart'an mot'o pit'uxun osa tasi iz
xunci Mariya c'ap'k'in k'alpi pine:
«Maalim memiyane, vane k'ale».

29 Mariyan kot'o ibakala k'inak' kap
hayzeri isusi t'6g6le tasi. 3°isus hala
ayize tene basey, So Mart'a iz b&3
c'eri gala curpeney. 3! Mariya uk'
tadala, icuxun sagala k'oya bakala
iudeyxon sot'ay kap hayzeri gavuna
c'eysuna ak'at'an pit'un p'oyla ki,
ondpseynak' *garamzogone taysa.
Kot'o goral sot'ay bac'anexun

'111:18 gos's'e st'adi - 3 k'm. i3a

tat'unsi. 3> Mariyan isusi bakala gala
p'ap'i Sot'o anek'i, iz turnoq'a biti
pine: «Ay Q'oncux, agar Hun memiya
bakinuy, bezi vigi tene biyoy».

3susen Mariyay q'a sot'ay t'6g0l
hari iudeyxoy dndpsuna ak'at'an icu
gele pise tasirbi. >*Sot'in xavare haq'i:
«P'urina mayanan laxe?» Sot'o pit'un:
«Besi *Aga, eki ak'est'en». 3>isusen
dndnepi. 36 T'e vada iudeyxon
"béganan sot'o hetare curesay!"
pit'un. 3’ Ama sot'ogoy bazit'ogon
pine: «K'ac'i amdari piyel isig eceri me
amdaren sa sey bes tene bakoy ki, me
amdar nu p'uriniy?»

38 Hametar isus dilxor
*garamzogone tasi. *Garamzog sa
*magaraney, M iz bagala gane
jomost'al j&t'un t'ik'irdey. ¥ isusen
pine: «Jena ext'anan!» P'urit'ay xunci
Mart'an sot'o pine: «Ay Q'oncux,
t'et'iin yagin ki adesa, axiri sot'ay
bisun bip' gine». *°isusen pine: «P'oy
Zu va tez pey ki, vé bakayin,
Buxacugoy kalaluga ak'alnu?»

1 Metarlugen, jéna ext'undi.
isusenal ala bégi pine: «Ay Bava, Za
ibaksuna gors Va suikiirezbsa. 4? Avazu
ki, Za hamisa inbaksa. Ama mot'o
Bezi t'6g0l curpi camaateynak'ez nex
ki, Za Hun yaq'absuna vébakat'un».

43 Me ayitmogo pit'uxun osa ost'aar
pine: «Lazar, gavuna c'eki!» **P'uriyal

™11:38 Magara q'ayani bos bakala
ams'ilug, t'e vaxt' p'uri amdarxo
t'iyat'un laxsay.



gavunane c'eri. Sot'ay tur-kul
parcinen, ¢o isa dasmaren bac'lrey.
isusen sot'ogo "me amdara gaypanan
taseq'an" pine.

Fariseyxoy isusa bespsuni niyat
(Mat'. 26:1-5; Mrk'. 14:1-2; Luk'.
22:1-2)

4>T'e vada Mariyay t'6g6! hari
iudeyxoy gelet'in isusen k'a bsuna ak'i
Sot'o vét'un baki. *® Ama sot'ogoxun
bazit'ogon *fariseyxoy t'0g0ol tasi
isusen bit'ogo sot'ogo exlatt'unbi.

47T'e vada samci béyinsxon q'a
*fariseyxon *Kala Surina girbi pit'un:
«Yan k'a ben? Me amdaren gele
mociizall nidanxone ak'est'a. *® 9gar
Sot'o bark'ayan, bito Sot'o vé bakale.
Rimlugonal hari besi *xrama q'a
dirist' me azuk'a afcibalt'un».

4 T'et'iya bakalt'ogoxun sunt'in,
hat'e useni samci béyinsxoy kalo
bakala K'ayafan sot'ogo pine: «Van
hik'k'al tenan ava.
>0 Q'amistenanbaksa ki, vaynak'
bGtim me azuk'i k'as'esaxunsa sa
amdari me azuk'eynak’ bisun saat'e?»
152 50t'in me ayitmogo icuxun tene
pi, ama t'e useni samci béyinsxoy kalo
baksunen xavarecallugebi. Sot'in isusi
sayce me azuk'eynak' tea, me
diinyane sapalayinsaki Buxacugoy
aylogo bitova sagala girbseynak'
bisunane xavarecallugbi.
>3 Metarlugen, hat'e ginaxun ayita
sat'unbi ki, isusa besp'at'un.

>4[sus ene iudeyxoy arane gay tene

taraney. So t'et'iin ¢ole iSa bolgins,
Efrayim uk'ala saharene tasi, iz
sagirdxoxun t'et'iya manedi.
>>fudeyxoy *C'ovaksuni axsibay "
iSalayinsebaksay. Gele amdar
*C'ovaksuni axsibayaxun bés icogo
pakbseynak' ayizmogoxun
Yerusalimane hari. *® Sot'ogon isusa
gavt'unsay, *xrame maalne gurpi
sun-sunaxun xavart'un haq'say:
«K'anan fikirbsa? So axsibaya tene
egal?» >’ Samci béyin$xon q'a
*fariseyxon isa "sot'ay ganu
avabakalt'in yax xavarq'an tadi" pi
amirt'un tadi ki, Sot'o big'at'un.

12

Mariyay isuseynak' egeri pay
(Mat'. 26:6-13; Mrk'. 14:3-9)

1 *C'ovaksuni axsibayaxun ° Uq gi
b&$ isus Bet'anyinane hari. isusen
p'uri ganuxun béyinbi Lazaral
t'et'iyane yasayinsbsay. 2 T'et'iya isusi
eysuni s'iyal g'onaxlugt'un tadi.
Mart'an q'ullugebsay. Lazaral
Isusaxun sagala q'onagxoy araneney.
3 Mariyan isa sa lit'ra P toyexlu tamiz
narde c'ayin ext'i Isusi turmogoy loxol
lapi iz popen Sarpsane burqi. C'ayini
muc'a aden k'oja haneq'i.

4 Ama isusi sagirdxoxun sunt'in,

"11:55 C'eys. 12:1-27

°12:1 C'eys. 12:1-27

P12:3 sa lit'ra - 300 gr. samal gele
912:3 Luk'. 7:37-38



mat'in ki, osa Sot'o toydaley, iuda
isk'ariot'en pine: ° «Mot'oxunsa me
c'ayina xibbac¢ dinara " toydi kasibxo
paybese bakoy». ® Me ayita kasibxoy
g'aygina manst'una gora too, i¢ ogri
baksuna gorane nexey, sot'aynak' ki,
icust'a bakala tangin toraya amdarxoy
laxalt'uxun sa paya baseq'say. ' T'e
vada isusen pine: «Me cugo ma
galda, sot'aynak' ki, me c'ayin Za
o¢alaxbala gineynak'ey. & Kasibxo
hamisa ef t'0g0It'un, Zu isa hamisa ef
t'0gol tez bakal».

¥ Me vada iudeyxoy gelo isa isusi
Bet'anyina baksuna avabaki ham
isusa gora, hamal Sot'in p'uri ganuxun
béyinbi Lazara ak'seynak' t'et'iyat'un
hari. *°T'e vada samci béyin$xo
Lazaral bespsuni g'ararat'un hari
Heot'aynak’ ki, iudeyxoy gelo Lazara
gdrane isusi taraf c'ovaki Sot'o vé
baki.

Isusi Yerusalima baysun
(Mat'. 21:1-11; Mrk'. 11:1-11; Luk’.
19:28-40)
123yc'indari, axsibaya hari
amdarxoy gelo isusi Yerusalima
eysuna ibaki 3 p'almin xode c'ik'urxo
ext'i Sot'ay bése c'eri. Sot'ogon
"Hosanna! ®
*Q'oncugoy s'iyen egalo he

12:5 Sa dinar faalin sa gilug maasa
barabarey.

*12:13 Hosanna - abrani muzin
«Buxacugo alxisq'an baki» upsune.

baxt'avare!
israili padcageynak'
xeyir-barakatq'an
baki!"
uk'a harayt'unney. '
4isusen sa cayil elem b3g3bi iz
bac'ane lanesi. Hetar ki, Samesene:
15 «Ay Sioni xuyar, ¥ ma q'iba!
Béga vi padcag sa coyil elema lasi
enesa». "’

%jsusi sagirdxon t'e vads mot'ogoy
k's upsuna tet'un q'amisaksay. Ama
isusi s'i alabakit'uxun osa, Sot'ay
barada S$amesit'ogo saal camaati
Sot'ay bés hetar Sameseneysa,
hat'etaral c'eysuna eyex badi
g'amist'unbaki.

17 Lazara *garamzogoxun k'alpi p'uri
ganuxun bé&yinbat'an isusi t'6gd|
bakala camaaten halal me barada
exlatebsay. ¥ Amdarxon isusi me
mOoclizall nisSana ak'est'una ibakeney,
sot'o gorane Sot'ay bés c'erey.
¥ Sot'aynak'al *fariseyxon sun-suna
next'uniy: «Béganan, besi kiyexun
hik'k'al tene ayesa. Dirist' diinya
Sot'ay bac'anexune taysa».

Isusi saturbés iz bisuna avabakest'un

20 Axsibaya Yerusalima *bul k'os'bsa

12:13 Ivel m3g. 118:25-26

Y12:15 Sioni xuyar - "Sion"
Yerusalima tadesi g'eraz s'iyurxoxun
sogone. "Xuyar" iso memiya
"amdarxo" upsune.

v¥12:15 Zak. 9:9



harit'ogoy arane sa hema grek'i
muzin ayitk'ala amdare buy.
21Sot'ogon Galileyin Bet'sayda
ayizexun bakala Filip'i t'0g0l hari sot'o
xoyinst'unbi: «*Aga, yan isusa
aksunyan curesa». 22 Filip'en tasi
Andreyane pi, Andreyenal Filip'axun
sagala tasi isusat'un xavar tadi.

23[susen cogabe tadi: «<Mone,
*Amdari Gar aslinda Su baksuni ¢oyel
c'egala vaxt' harene. ?*Serina, serinaz
VX nex: agar sa arumi dan ocala biti
tene bisasa, tak sa arum k'inak'sl
manest'a, ama bisanesa, gele bare
tast'a. 2°iz yasayinsa curegalt'in sot'o
acesebon, izi me dinyane bakala
yasayinsa hik'k'al nu hesabbalt'in isa
sot'o hamisalug yasayinseynak'e
q'orison. ¥ 26 Sin Za q'ullugbsun
curegayin, Bezi ba¢'anexung'an hari.
Zu maya bakayiz, Za q'ullugbaloval
t'et'iya bakale. Sin Za g'ullugbayin,
Bavanal sot'o hérmatbale.

27 Haysa Bezi Uk' narahate. K's
uk'az? "Ay Bava, Za me dayginaxun
cark'est'a" uk'az? Ama Zu diinyane
me daygin korugaxun
c'ovakseynak'ez hare! 2 Ay Bava, Vi
s'iya alaba!» Goynuxunal sa sase hari:
«Alazbi, saal alaboz».

29T'et'iya curpi camaati bazit'ogon
mot'o ibaki "gdyene glrupi”, t'e
sunt'ogon isa "Sot'oxun sa angelene

ayitp'i" pit'un. ¥ isusen pine: «Me sas

W12:25 Mat'. 10:39; 16:25; Mrk'.
8:35; Luk'. 9:24; 17:33

Zaynak' tene, vdynak'e. 3 Haysa isa
me dinya divanebaksa, me
glnaxbala diinyani kalalugbalal *
gavuna bosegale. *2Za isa o¢alaxun
ala égevk'at'an, blitim amdarxo Zag
zap'k'oz».

3|susen me ayits upsunen iz mani
cira bisunane ibakest'i. 3* Camaaten
Sot'o cogabe tadi: «ivel Samurxoxun
ibakeyan ki, *Xrist'os hamisalug
mandale. P'oy Hun het'aynak'en
"Amdari Gar ala égegalane" nex?
*Amdari Gar suva?» Y

35T'e vada isusen sot'ogo pine: «isig
samal vada ef arane bakale. isig
bakala vadine tarapanan ki, vax
baying'lugen maq'an biq'i. Sot'aynak'’
ki, baying'luga tarak'alt'in maya
taysuna tene avabaksa. 3®isig bakala
vadine isiga vébakanan ki, isigi aylux
bakanan». isusen me ayitmogo
pit'uxun osa tanesi, sot'ogoy
piyexunal aneci.

ludeyxoy inadkarlug

37 Ama isusen camaati b&% meq'adar
mocizall nisanxo ak'est'it'uxun osal
amdarxo Sot'o vé teney. 3 Morox
kot'o gdrane baki ki, isaya *xavarecali
me ayitmux bex p'ap'ane:

«Ay *Q'oncux, besi xavara suva
vébaki,

*12:31 me giinaxbala diinyani
kalalugbalal - yani seytan.

¥12:34 fvel m3g. 110:4; isa. 9:7; Yez.
37:25; Dan. 7:14



Q'oncugoy zor sineynak'e
gayesi?» *
3 fsayan pi k'inak', sorox sot'o géra
vé tet'un baksay ki:
40"Buxacugon sot'ogoy pulmogo
k'ac'inebi,
icogoy haq'ila kiitebi ki,
icogoy pulmogon maq'an ak'i,
icogoy haq'ilen mag'an bot'i
Saal Za¢ maq'at'un firpi ki,
Zu sot'ogo g'olaybaz». ?
“jsayan isusi kalaluga aksuna gérane
me ayitmogo Sot'ay barada pey.

42 3slinda isa kalat'ogoy gelo isusa
véney, ama *fariseyxon icogo
sinagogaxun maq'at'un sap'esi pi
mot'o gay tet'un avabakest'ay.

43 Buxacugoxun egala tarifoxunsa
amdarxoxun egala tarifat'un c'ak'p'i.

4 fsusen ost'aar pine: «Za vé bakalo
sayca Za tas, Za Yaq'abit'uval véne.
457a ak'alt'in Za Yaq'abit'uval aneksa.
474 isigzu. Me diinyaneyal harezu ki,
Za vé bakalo baying'luga mag'an
mandi. 4 Bezi ayita ibaki sot'o nu
amalbalt'u isa Zu tez divanbal,
sot'aynak’ ki, diinyana divanbseynak'
too, dlinyana cark'est'eynak'ez hare.
487a t'60xbi Bezi syitmogo nu
q'abulbalt'ay divanbal ene bune: Bezi
uk'ala ayiten axirinci gine sot'aynak’
q'arar c'evk'ale. 4 Sot'aynak' ki, Zu
Zaxun tez ayitp'i, Za yaqg'abi Bavane

212:38 isa. 53:1
212:40 isa. 6:10; Mat'. 13:14-15;
Mrk'. 4:12; Ap'ost'. 28:26-27

Bezi k's upsuni saal hetar exlatpsuni
barada Za amir tadi. °° Zu avazu ki,
Sot'ay curegalt'ogon hamisalug
yasayinse tast'a. Metarlugen, Bavan
za mani ayitmogo upsuna amirbenesa
sot'ogoz ayite».

13

Isusi iz sagirdxoy turmogo os'ksun

1*C'ovaksuni axsibay °
ialayinsebaksay. isusen me
diinyanexun cdybaki iz Bavay t'68d|
gaybaksuni vaxt' hari p'ap'suna
avaney. Sot'in me diinyane icu aid
bakalt'ogo hamisa curesene, axira
Sirik'al curesi.

2 Biyasin sum ukala vadaney.
iblisenal ene isusa toyst'uni fikira
Simon isk'ariot'i gar iuday beyne
badeney. 3isusen Bavan har seya iz
kiyel tast'una, izi BuxaGugoxun
eysuna, qaybakiyal Buxacugoy t'6gol
taysuna avaney. * Sot'in iz ganuxun
hayzeri xalata c'eq'i sa dosmar ext'i iz
biyex gacepi. ®> Mot'oxun osa laana xe
bapi sagirdxoy turmogo os'k'i, iz biyex
galp'i dasmaren 3arpsane burgi. ®isus
Simon P'et'era iSalayinsakat'an sot'in
isusa pine: «Ay Q'ondux, bezi
turmogo Hun os'k'alnu?» 7 isusen
sot'o cogab tadi pine: «Bezi k'a bsuna
hun haysa tas, osa q'amisakalnu».
8P'et'eren Sot'o pine: «Sal sa vadine!
Hun bezi turmogo ten os'k'al!» isusen

®13:1 C'eys. 12:1-27



sot'o cogabe tadi: «9gar nu os'k'ayiz,
Bezi asil sagird bakes ten bakon».
9T'e vada Simon P'et'eren Sot'o pine:
«Ay Q'oncux, t'e vada sayca bezi
turmogo tas, kulmogo g'a bulal
os'k'a». 1°isusen sot'o pine: «Os'k'alpi
amdareynak' sayca turmogo os'ksun
base, sot'aynak’ ki, so bul-os tamize.
Vanal tamiznan, ama bitim taa».
1Sot'in icu siin toydalesa avaney,
kot'o goral "butim tamiz tenan"
pine.

2isusen sot'ogoy turmogo
os'k'it'uxun osa iz xalata lapi p'urum
iz gala arsi sot'ogo pine: «Zu vaynak'
k'az bisa g'amisnanbaki? ¥ V3an Za
"Maalim" saal "Q'oncux" pinan k'ale.
Diznan nexe, sot'aynak' ki, Zu hat'e
Sozu. ¥isa ki, Zu Q'onéux saal Maalim
baksunen ef turmogoz os'k'i, vanal
sun-sunay turmogo os'k'alanan. ¥ Vax
ak'esezdi ki, Zu vaynak' bit'u vanal
sun-sunaynak' banan. ¢ Serina,
serinaz vax nex: *k'ul iz agaxun,
elciyal icu yaq'abit'uxun kala tene.
7]sa ki me ayitmogo avanan, van
hametar bsunen baxt'avar bakalnan.
18 Ef bitot'ay barada tez nex. Zu Bezi
c'ak'p'it'ogo calezxsa. Ama barta
"Zaxun sagala Sum ukalo Bez
diismane baki" ¢ uk'ala Tvel Sam bex
p'ap'eq'an. 1 Haysa me ayitmux bex
p'ap'alt'uxun bés vax mot'ogo nexzu
ki, bex p'ap'at'an vé bakanan: Zu

°13:18 fvel m3g. 41:9

Sozu. °Serina, serinaz vax nex: Zu
yaq'abalt'u g'abulbalt'in Zane
q'abulbsa, Za q'abulbalt'in isa Za
Yaq'abit'une q'abulbsa». ¢

luday isusa toyst'un

(Mat', 26:20-25; Mrk'. 14:17-21; Luk',
22:21-33)

21isusen me ayitmogo pit'uxun osa
gele pis baki pine: «Serina, serinaz
Vax nex: vaxun sunt'in Za toydale».
22|z sagirdxon me ayitmogo si barada
upsuna nu avabaksuna gorsa
¢casmisaki sun-sunay loxolt'un bégi.
23z sagirdxoxun sogo - isusi curegala
sagird Sot'o lap i$aney. 24 Simon
P'et'eren t'e sagirdi loxol himebi ki, si
barada upsuna Sot'oxun xavar
haqg'ane. % T'e sagirdenal firipi
isusaxun xavare haq'i: «Ay Q'onéux,
so suva?» 6 jsusen cogabe tadi: «Me
Sume log'mina torpi su tadozsa,
sone». Log'mina torpi Simon
isk'ariot'i gar iudane tadi. 2’ iudan
log'mina ext'ala k'inak' Seytan sot'ay
bose basi. isusen sot'o "k's balnusa,
usum ba!" pine. 2isusen mot'o
het'aynak' sot'o upsuna sulfin bel
bakalt'ogoy suk'k'alen tene g'amisaki.
29Tangin toray iudast'a baksuna gora
bazit'ogon fikirt'unbi ki, isusen sot'o
"axsibaya yaynak' lazim bakala
seyurxo hag'a" naal "kasibxo sa sey
tada" nexe. *°judan log'mina

413:20 Mat'. 10:40; Mrk'. 9:37; Luk'.
9:48; 10:16



ext'it'uxun osa kap gavunane c'eri.
Useney.

Sun-suna g¢urekinan

31juda c'erit'uxun osa isusen pine:
«Haysa *Amdari Gare s'i alanebaki,
Buxacugoy s'iyal Sot'oxune alabaki.
32]sa ki, Buxaugoy s'i Sot'oxune
alabaki, Buxacugonal Sot'o icust'a
alabale, usumlugen alabale. 33 Ay Bezi
aylux! Samal vadal vaxun bakoz. Van
Za gdvegalnan, ama Zu iudeyxo "Bezi
tagala gala van eyes tenan bakon" pi
k'inak' haysa vaxal mot'o nexzu. ©
34V/3x taza sa amirez tast'a: sun-suna
curekinan, Zu vax curesi k'inak' vanal
sun-suna curekinan. " 3°> 9gar efi
sun-suna ¢uresun bakayin, t'e vada
biitiim amdarxon avabakalt'un ki, van
Bezi sagirdxonan».

P'et'eri iguxun danmisaksuna isusi
saturbés upsun

(Mat'. 26:31-35; Mrk'. 14:27-31; Luk'.
22:31-34)

36 Simon P'et'eren isusaxun xavare
haq'i: «Ay Q'oncux, mayan taysa?»
isusen cogabe tadi: «Zu tagala gala
haysa hun Bezi ba¢'anexun eyes ten
bakon, ama osa egalnu». 3’ P'et'eren
Sot'o pine: «Ay Q'oncux, haysa
het'aynak' Vi ba¢'anexun eyes tez
bakon? Vaynak' bezi elmogoz tadon».

e13:33 joan. 7:34
f13:34 ioan. 15:12,17; 1 ioan. 3:23; 2
loan. 5

38jsusen sot'o pine: «Zaynak' vi
elmogon tadon? Serina, serinaz va
nex: dadalen elk'amin hun Zaxun xib
karam danmisakalnu».

14

Isus - Buxadugog tagala yaq'e

! «Barta ef Gk' maq'an narahat baki.
Buxacugo vé bakanan, Zaal vé
bakanan. > Bezi Bavay k'oya mandala
ga gelene. ©gar nu bakiniy, vax uzk'oy
ki, voynak' ga hazirbsaz taysa? 3 Tasi
vaynak' ga hazirbit'uxun osa qaybaki
vax Bezi t'6g0l tasoz ki, Zu bakala gala
vanal bakanan. 4 Bezi tagala gane
yag'a van ¢alnanxsa».

>T'omasen isusa pine: «Ay Q'on¢ux,
Vi maya taysuna teyan ava, yaq'a
hetaryan calxon?» isusen sot'o pine:
«Zu - seri, yasayinsest'ala yaq'zu.
Bavay t'0g0l tagala sayca sa yaqg'e bu,
soval Zaxune c'ovaksa. ' 9gor Za
calxinaniy, Bezi Baval calnanxoy. isa
ene van Sot'o calnanxsa, Sot'o
aalk'enanv.

8 Filip'en Sot'o pine: «Ay Q'ondux,
Bava yax ak'est'a, ko yaynak' base».
?susen sot'o pine: «Xeylak vaxt'e ki,
Zu vaxunzu, hala Za ten calxi, Filip'?
Za ak'i amdaren Bez Bava ak'ene. P'oy
hun hetaren "Bava yax ak'est'a" pes
bakon? 1°Zu Bavast'a, Baval Zast'a
baksuna vé tenu ki? Vax pi ayitmogo
Zaxun tez nexe, ko Zast'a bakala
Bavane iz asurxo bsa. ' Zu Bavast'a,
Baval Zast'a baksuna vébakanan,



tenesa mot'o Bezi bala asurxo
goraq'a bakayin vé bakanan.

12Gerina, serinaz vax nex: Za vé
amdaren Bezi bi asurxo icinal bale,
hala kot'oxunal kala asurxo bale,
sot'aynak’' ki, Zu Bavay t'6golez taysa.
13v3nal Bezi s'iyen & k'anesa
curegaynan, sot'o booz ki, Bavay s'i
Garast'aq'an alabaki. * He vads Bezi
s'iyen Zaxun sa sey curegalnansa,
sot'o booz.

ivel Urufi barada ayit tast'un

159gar Za curnansasa, Bezi
buyrugxo amalbalnan. *Zu Bava
xoyinsboz, Sot'in g'eraz sa *Kémaybal
yaq'abale, Soval vaxun hamisalug
mandale. ¥ So Buxacugoy serina
coyel c'evk'ala Urufe. Sot'o diinyanen
g'abulbes tene baksa, sot'aynak’ ki,
Sot'o na ateneksa, naal ¢caltenexsa.
Van isa Sot'o calnanxsa, sot'aynak’ ki,
So vaxune, ef bos mandale.

18V3x yetim tez bark'al, ef t'6gol
egoz. ¥ Samal c'ovakit'uxun osa
diinyanen ene Za atenek'al, ama van
Za ak'alnan. Zu yasayinsbsuna gora
vanal yagayinsalnan. 2°T'e gi
avabakalnan ki, Zu Bez Bavast'azu,
van Zast'anan, Zuval vast'azu. 21 Siin
Bezi buyrugxo amalebsasa, Za
curegalo sone. Bez Bavanal Za
curegalt'u curegale. Zuval sot'o curesi
Za sot'o ak'est'oz».

€14:13 Bezi s'iyen Bez guregalt'ogo
uygun

22 [sk'ariot' tas, t'e sogo iudan Sot'o
pine: «Ay Q'oncux, ko hetare baksa
ki, Hun bitiim dlinyana tas, sayca
yaynak' ak'egalnu?» 2 isusen sot'o
cogabe tadi: «Siin Za ¢uresasa, Bezi
ayito bégale, Bezi Bavanal sot'o
curegale. Yanal me amdari t'0g0! hari
sot'oxun sagala bakalyan. ?*Za nu
curegalt'in Bezi ayiten tene tagal. Ef
ibaki zombsun Bezi tene, Za yaq'abi
Bavay zombsune.

25 Hals ki ef t'dgdlzu, vax mot'ogo
pizu. 2 Ama *Kémaybalen - Bavan
Bezi s'iyen yaq'abala Ivel Urufen har
seya vax zombale. Zu exlatp'i bitim
ayitmogo ef eyex badale. %’ Ef arane
serlug laxiz taysa, Zast'a bakala
serluga voxez tast'a. Zu sot'o vax
diinyanen tadala k'inak' tez tast'a.
Barta ef Uik' maqg'an narahat baki,
gimabanan.

287u vax "haysa tazsa, osa p'urum ef
t'080l egoz" upsuna inanbaki. 9gar Za
curesinaniy, Bezi Bavay t'0g0l taysuna
mugnan bakoy, sot'aynak' ki, Bava
Zaxun Ust'Une. ?° Mot'ogo saturbés
vax pizu ki, mo bex p'ap'at'an Za vé
bakanan.

30 Ene vaxun gele tez ayitk'al,
sot'aynak' ki, me diinyani kalalugbal
enesa. Dulize, sot'in Bezi loxol
kalalugbes tene bakon, 3'ama
diinyanen avabakalane ki, Zu Bava
gurezsa, Bavanal Za k's blrmisenesa,
sot'o bsazu. Haysa isa hayzanan
memiin tagen.



15

C'ap' saal iz zogurux

1Zu - seri c'ap'zu, Bez Baval t'ullugi
q'onéux. 2Zast'a bakala bar nu tadala
har zoga Bavan k'as'ene. Bar tadala
har zoga isa budayinsi tamizebsa ki,
lap gele barg'an tadi. 3Van iss Bezi pi
dyiten ene tamiznan.

4Z7ast'a mandanan, Zuval v3st'a
mandoz. Zog c'ap'e loxol nu bakayin,
icin-icuxun bar nu tadala k'inak' vanal
Zast'a nu mandaynan, bar tades
tenan bakon. > C'ap' Zuzu, vanal
zogurxonan. Su Zast'a mandayin,
Zuval sot'ost'a mandayiz, sot'in gele
bare tadon, sot'aynak' ki, Zasuz
hik'k'al bes tenan bakon. ®Zast'a nu
mandalo isa, c'ap'axun t'00x bosesi
g'aribaki zog k'inak'e. Metar zogurxo
girbi arugo bot'unst'a boneksa. ’ 9goar
Zast'a mandaynan, Bezi ayitmuxal
vast'a mandayin, k'a xoyinsbi
curegaynan, vox tadegale. 8Van gele
bar est'unen saal Bezi sagird
baksunen Bezi Bavay s'i alanebaksa.

9Bavan Za curesi k'inak' Zuval vax
curezsi. Bezi guresunast'a mandanan.
10 9gar Bezi buyrugxo amalbaynan,
Bezi curesunast'a mandalnan, hetar
ki, Zu Bavay buyrugxo amalbi Sot'ay
curesunast'a manezst'a.

1 Me ayitmogo vax exlstezbi ki, Bezi
muglug vast'aq'an baki, ef muqglugal
bolg'an baki. *? Bezi buyrug metare:
Zu vax curesi k'inak' vdnal sun-suna

35

curekinan. " 3Suk'k'ali curesun
dost'eynak' iz elmogo tadala amdari
curesunaxun gele bakes batenekon.
149gar Zu vax birmisit'ogo
amalbaynan, van Bezi dost'urxonan.
15 Ene vax *ndkarxo tez nex,
sot'aynak' ki, *nokaren iz *agan k'a
bsuna tene ava. Zu vax dost'ez nex,
sot'aynak' ki, Bezi Bavaxun ibakit'ogo
bitima vax avabakesezdi. *Van Za
tenan c'ak'p'i, Zuz vax c'ak'p'i
tapsurbi ki, tasi bar tadanan, t'e baral
hamisa mandane. Metarlugen, Bezi
s'iyen Bavaxun k's guregaynan, Sot'in
vax tadale. ¥ Bezi buyrug mone:
sun-suna c¢urekinan.

Diinyanen sagirdxo nifratbsun

18 Dlinyanen vax nifratbayin, ef eyex
badanan ki, vaxun bés Zane nifratbe.
199gar me diinyanexun bakiynaniy,
diinyanen izi k'inak' vax curegoy. Ama
van diinyanexun tenan, Zu vax
diinyanexun c'ak'ezpi, kot'o gora
diinyanen vax nifratebsa. 2° Zu vdx pi
ayita ef eyex badanan: "*K'ul iz
agaxun kala tene". 9goar Za pul tadi
isig tet'un tadesa, voxal hat'etar
balt'un; Bezi ayita béget'unsa, efiyal
ayita bégalt'un. 2! Kot'ogo bitova efi
Bezi bac'anexun taysuna gora balt'un,
sot'aynak’ ki, Za Yaqg'abit'u tet'un

h15:12 joan. 13:34; 15:17; 1 ioan.
3:23; 2 ioan. 5

'15:20 Mat'. 10:24; Luk'. 6:40; ioan.
13:16



calxsa. 22 Zu nu harizuy, sot'ogoxun nu
exlatp'izuy, sot'ogoy taxsir tene
bakoy, ama haysa glinaxkar baksuna
gora icogo tamiza c'evk'es tet'un
bakon. 2*Za nifratbalt'in Bezi Baval
nifratebsa. > 9gar Zaxun basq'a
suk'k'alen nu bes bakala asurxo
sot'ogoy arane nu bizuy, icogoy glinax
tene bakoy. Ama haysa Bezi bit'ogo
ak'it'uxun osal Zaal, Bezi Baval
nifratt'unbsa. 2 Ama mo kot'o gérane
baki ki, Moiseyi Samurxoy bos $amesi
"Za nahaqg' gala nifratt'unbi" ayit bex
p'ap'ane.’

26 Bavaxun egala serina ak'est'ala
Urufen - Zu Bavay t'6g06Ixun vaynak'
yaq'abala *Komaybalen, egat'an isa
Bezi barada sahidlugbale. 2’ Vanal
mot'o ef piin ak'i sahidlugbalnan,
sot'aynak’ ki, t'e belxun Zaxun
sagalanan.

16

1 Me ayitmogo vax nexzu ki, ef vélug
nu a¢ane. 2V3x sinagogxoxun
sop'egalt'un. Hamal t'etar sa vada
egale ki, vax besp'alt'in Buxacugo
q'ullugbi baksuna fikirbale. 3 Sot'ogon
mot'o balt'un, sot'aynak' ki, na Bava
tet'un calxi, no Za. * Ama mot'ogo vax
exlatezbi ki, t'e vaxt' egat'an Bez pi
ayitmogo ef eyex badanan.

Tvel Urufi asurux

Suft'inaxun mot'ogo vax tez exlatp'i,

115:25 Tvel mdg. 35:19; 69:4

sot'aynak' ki, vaxun sagalazuy.
>Haysa isa Za Yaq'abit'ay t'6gdlez
taysa, ama vaxun suk'k'alen Zaxun
"mayan taysa?" pi tene xavar haq'sa.
®Sot'aynak' ki, me Bezi pit'ogon vax
dardane badi. “ Ama Zu vx serinaz
nex: Bezi taysun ef xeyrinane.
Sot'aynak’ ki, nu tagayiz, *Kémaybal
ef t'0g06l tene egal, ama tagayiz, Sot'o
vaynak' yaqg'aboz. 8 So egat'an glinaxi,
dizglinlugi saal divani barada fikiri
diiz nu baksuna avabakest'ale:

9 glinaxi barada, sot'aynak' ki, Za
vélug tene bu; °dizginlugi barada,
sot'aynak’ ki, Zu Bavay t'0g0lez taysa,
ene Za tenan ak'al; * divani barada,
sot'aynak' ki, me diinyani
kalalugbaleynak' * ene q'srar
tadesene.

12 Hala vax Bezi uk'ala gele ayitzax
bu, ama haysa korox ef haqg'ila tene
p'aq'al. 3 Serina ¢oyel c'evk'ala Uruf
egat'an isa Sot'in vax hagigi seri
bakala yaq'en tasale. Axiri hik'k'ala
icuxun tene exlatp'al, ama k'a
ibakenesa sot'o uk'ale saal osa bakala
asurxo avabakest'ale. * Sot'in Bezi
s'iya alabale, sot'aynak’ ki, Zu pi
ayitmogo vax avabakest'ale. 1° Bezi
Bavay k's bunesa, Bezine. Kot'o goraz
"Bezi ayitmogo vax avabakest'ale" pi.

Sagirdxoy darda mugqluga firipsun

6 Male mande, Za ene tenan ak'al,
ama gele tene c'ovakal ki, Za p'urum

k16:11 - yani ki ibliseynak'



ak'alnan».’

7T'e vada isusi bazi sagirdxon
sun-suna pit'un: «"Male mande, Za
ene tenan ak'al, ama gele tene
c'ovakal ki, Za p'urum ak'alnan" saal
"sot'aynak' ki, Bavay t'60g0lez taysa"
pi me ayitmux k's upsuna?»
18Sot'ogon icogoy arane xavart'un
haq'say: «"Male mande", "gele tene
c'ovakal" k's upsuna? Yan mot'o
teyan g'amisaksa». P isusen icuxun
k's xavar haq'alt'uniysa avabaki
sot'ogo pine: «"Male mande, Za ene
tenan ak'al, ama gele tene c'ovakal ki,
Za p'urum ak'alnan" pi Bezi ayiti
baradanan sun-sunaxun xavar
haqg'sa? ?°Serina, serinaz vox nex: van
Onopi zizik'alnan, diinya isa muq
bakale. Van darde bos bakalnan, ama
ef dord mugqluga firik'ale. 2 Cugon
ayel ecala vadine g'ac'e zap'e,
sot'aynak' ki, iz vada p'ap'ene. Ama
aylo ecerit'uxun osa dlinyane sa
amdar est'una gora iz muqgexun zapi
q'a¢'a eyexun c'evek'sa. 22 Vdnal
haysa dardlunan. Ama Zu vax p'urum
ak'oz, t'e vada van mugbakalnan,
suk'k'alenal me mugluga vaxun
haqg'es tene bakal. 22 T'e gi Zaxun
hik'k'al tenan xavar haq'al. Serina,
serinaz vax nex: Bezi s'iyen ™ Bavaxun
k's curegaynan, Sot'in vax tadale.
24 Haysat'inal Sirik' Bezi s'iyen hik'k'al

'16:16 - Bazi $amurxost'a: ak'alnan.
Sot'aynak’ ki, Bavay t'0g0lez taysa.
M16:23 - Bez ¢uregalt'ogo uygun

tenan curese. Curekinan, tadegale, ef
mugqlugal bol bakale.

25V3x mot'ogo masalogonez nexey.
Ama t'etar sa vadane eysa ki, ene
vaxun masalogon tez exlatp'al, Bavay
barada vaynak' gay exlatp'oz. 26 T'e i
van Bavaxun Bezi s'iyen xaisbalnan.
Zu Bezi ef gala Sot'oxun sa sey
xoyins$bsuna tez nex. 2’ Axiri Bavan
icin vax curesa, sot'aynak' ki, van Za
curnansi, Buxacugoy t'00xun Bezi
eysunal vénanbaki. 28 Bavay t'¢6xun
me diinyanez hari, isaal me
diinyanexun c'eri p'urum Bavay
t'0golez taysa».

29 T'e vada iz sagirdxon pit'un:
«Haysa Hun gayen exlatpsa, sal sa
masalal ten nex. 3% isa
g'amisyanbaksa ki, Hun har seya
Vaxun xavar haqg'alt'uxun bésen ava.
Kot'o gbral Vi Buxacugoxun eysuna
véyan». 3lisusen sot'ogo pine:
«Hoaysa hagigiyal vénan? 3> Mone, Za
savsa barti har sogo iz k'oya Saregala
vaxt' enesa, so ene harene. Ama Zu
savsa tezu, sot'aynak’ ki, Bava
Zaxune. 33V3n Zast'a serlug
bagabanan piz mot'ogo vaynak'
exlatp'i. Me dlinyane azyati bosnan,
ama uk'li bakanan! Zu me dlinyani
sara g'alibez hari».

17

Isusi iceynak' afiripsun

isusen exlatp'i cark'it'uxun osa
goynul bégi pine: «Ay Bava, vaxt'



hare! Vi Gare kalaluga ak'est'a ki,
Garenal Vi s'iyag'an alabi. 2Hun Sot'o
bitot'ay loxol ext'iyaren tadi ki,
Sot'inal Vi tadit'ogo bitova hamisalug
yasayins tadane. 3 Homisalug
yasayinsal mone ki, Va - tak bakala
seri Buxacugo saal Hun yaq'abi isus
*Xrist'osa calxat'un. * Hun Za tapsurbi
asurxo bex p'ap'espsunen ocali ¢oyel
Vi kalaluga ak'esezdi. > Ay Bava, Zu Vi
t'0gol bakat'an, hala diinya
yaranmisakit'uxun bés Bezi s'i
alabakeney. Haysa p'urum Bezi s'iya
Vi t'6gol alaba.

Isusi iz sagirdxoynak' afiripsun

® Diinyanexun Hun Za tadi amdarxo

Vi Su baksunaz ak'est'i. Sorox Vit'uniy.

Hun sot'ogo Zan tadi, sot'ogonal Vi
ayita amalt'unbi. 7 Haysaal avat'un ki,
Za k's tadenu bito Vaxune.

8 Sot'aynak' ki, Za avabakest'i
ayitmogo sot'ogo avabakesezdi,
sot'ogonal g'abult'unbi. Vi t'6g6Ixun
eysuna hagigiyal q'amist'unbaki, Za
Hun yaq'absunal vét'unbaki. ° Zu
sot'ogoynak'ez afirine. Diinyaneynak’
too, Za tadit'ogoynak'ez xoyinsbsa,
sot'aynak' ki, sorox Vit'un. 1°Bezi
bakala har sey Vine, Vi bakaloroxal
Bezine, sot'ogoxunez Bezi s'iya alabe.
117u me diinyane gele tez mandal, Zu
Vit'0golez gaybaksa. Sorox iss me
diinyanet'un manst'a. Ay *ivel Bava,
sot'ogo Za tadi Vi s'iye zoren q'orisa
ki, Yallarik' sag'at'un baki.
1250t'ogoxun sagala baki vadine

sot'ogo Hun Za tadi Vi s'iye zoren
q'orisezbsay. Sot'ogo ezfi. Ivel Sam
bex p'ap'eq'an pi afcibaksuna q'arar
tadesi amdaraxun basq'a, sot'ogoxun
suk'k'al tene aci. "

13 Haysal Vi t'dgdlez eysa. Heq'adar
ki me diinyanezu, me ayitmogo nexzu
ki, Bezi muqlug sot'ogost'al
bol-bolg'an baki. *Zu sot'ogo Vi ayita
p'ap'esezbi. Dlinyanen sot'ogo
nifratebi, sot'aynak' ki, Zu me
diinyanexun nu bakala k'inak' soroxal
me diinyanexun tet'un. 1*>Sot'ogo me
diinyanexun exst'una tas, sot'ogo sar
bakalt'uxun q'orisbsunaz Vaxun
xoyinsbsa. 1® Zu me diinyanexun nu
bakala k'inak' soroxal me diinyanexun
tet'un. ¥’ Sot'ogo Vaynak' Vi seri
bakala ayiti zoren ivelba. Seri bakalo
sayca Vi ayite. ¥ Hun Za me diinyane
yaq'abi k'inak' Zuval sot'ogo me
diinyanez yaq'abi. 1 Za sot'ogoy
dardenez Va *hasrbsa ki, sorox
hagigiyal Vig'at'un baki.

Isusi biitiim icu vét'ogoynak'
afiripsun

20Sayca sot'ogoynak' tas, sot'ogoy
ayiten Za vé bakalt'ogoynak'al
afirizne ki, 2 butiim saqg'at'un baki. Ay
Bava, Hun Zast'a, Zuval Vast'a bakala
k'inak' soroxal Yast'a bakeqg'an ki,
diinyanen Vi Za yaqg'absuna
vébakeq'an. 22 Hun Za tadi s'iye
kalaluga Zuval sot'ogoz tadi ki, Yan sa

"17:12 ivel m3g. 41:9; ioan. 13:18



bakala k'inak' soroxal sag'at'un baki.
237u sot'ogost'a, Hunal Zast'anu.
Barta soroxal tam saq'at'un baki ki,
me diinyanen Vi Za yaq'absuna, Za
curegala k'inak' sot'ogoval curesuna
avabakeq'at'un. #* Ay Bava, xaisezbsa
ki, Hun Za tadi amdarxoval Bezi
bakala gala Zaxunqg'at'un baki. Barta
Hun Za tadi s'iye kalaluga ak'eq'at'un,
sot'aynak’ ki, Hun diinya
yaranmisakalt'uxun bésen Za guresi.
25 Ay diizgiin bakala Bava, me
diinyanen Va tene ¢alxi, Zu isa Va
calezxsa, mot'ogonal Vi Za
yaq'absuna avat'unbaki. 2 Vi su
baksuna sot'ogo avabakesezdi,
avabakest'unal davamboz ki, Vi za
tadi curesun sot'ogost'a bakala
k'inak', Zuval sot'ogost'a bakaz».

18

Isusi biq'esun
(Mat'. 26:47-56; Mrk'. 14:43-50; Luk'.
22:55-57)

isusen afiripit'uxun osa iz
sagirdxoxun sagala c'eri Gidron
darani t'e sogo tarafe c'ovaki. T'et'iya
sa zeytunluge buy. isus q'a iz sagirdxo
t'iyat'un basi. 2isusa xayanatbala
iudanal me ganu calexsay, sot'aynak'
ki, Isus g'a iz sagirdxo usum-usum
t'et'iya girt'unsay.

3Mone, iudan Rime q'osuni ask'arxo
saal samci béyinSxon g'a *fariseyxon
yag'abi *xrame sa hema qg'aroolcigo
t'iyane eceri. Sot'ogoy kiyel cirag,

lopa saal silaxe buy. *isusen iz bel
egala har seya avaney. So bés c'eri
"sunan gavesa?" pi sot'ogoxun xavare
hag'i. °Sot'o cogabt'un tadi:
«Nazaret'lu isusa». isusen sot'ogo "Zu
Sozu" ° pine. Sot'o toydi iudal
sot'ogoxun sagalaney. ®isusen "Zu
Sozu" uk'at'an sorox qos baki o¢ala
pastt'unsi.

’Sot'in p'urum "sunan gavesa?" pi
sot'ogoxun xavare haq'i. Sot'ogonal
"nazaret'lu isusa" pit'un. 8isusen
cogabe tadi: «Vax pizu ki, Zu Sozu.
9gar Zanan gavesasa, Bez t'0go|
bakalt'ogo tarbanan taseq'at'un».
®Mot'o sot'aynak'e pi ki, izi "Za tadi
amdarxoxun suk'k'ala tez agesp'i" pi
oyit bex p'ap'ane.”®

10Simon P'et'erast'a xancale buy.
Sot'o c'evk'i samci béyinsi *ndkari
yon umugo tumexun bonet'i. T'e
*nokari s'i Malikey. ' T'e vada isusen
P'et'era pine: «Xancala iz gala laxa!
Bavan tadi korugi kasina Ugiz
bug'on». 9

12T'e vads hazartani kalat'in iz
ask'arxoxun sagala, saal iudeyxoy
*xrame q'aroolcigon isusa biq'i iz
kulmogo gact'unpi. Bisusa siift's
Xanani t'0g0lt'un taseri. So t'e usen
samci béyinsxoy kalo bakala K'ayafay

°18:5 - Hamisa Bakalo.

918:11 Mat'. 26:39; Mrk'. 14:36;

q'ayinbaney. " * Mo hat'e K'ayafaney
ki, "bltim me azuk'i k'as'esunaxunsa
sa amdari me azuk'eynak' bisun

saat'e" pi iudeyxoy kalat'ogo

maslaate tadey. *

Pet'eri isusaxun samci danmisaksun

(Mat'. 26:69-70; Mrk'. 14:66-68; Luk'.
22:55-57)

15Simon P'et'er saal g'eraz sa sagird
isusi ba¢'anexun tat'unsay. T'e sagird
samci béyinsxoy kalat'ay calxaley,
sot'aynak'al isusaxun sagala sot'ay
maalne banesi. *P'et'er iss gavuna
c¢omoy t'0gol curk'alane baki. Samal
osa samci béyinsxoy kalat'ay calxal
bakala t'e sagird gavunane c'eri.
Sot'in omoy tume curpi q'ulluggi
xuyaraxun exlatp'i P'et'era bonane
badi. ” Me arane ¢omoy tume curpi
g'ulluggci xuyaren P'et'eraxun xavare
haq'i: «Hun t'e amdari sagirdxoxun
tenu ki?» Sot'in isa "tas, tezu" pine.

18 Miney pi *ndkarxon g'a
g'aroolcigon t'et'iya aruxp'i, iz
harramine ¢urpi gamt'unsay. P'et'eral
sot'ogoxun ¢urpi gamesane burgi.

Isus Samci b&yindxoy kalat'ay bés

(Mat'. 26:59-66; Mrk'. 14:55-64; Luk'.
22:66-71)

18:13 - Xanan ical slift's samci
béyinsxoy kaloney. Sot'o gele vada
halal "samci béyinsxoy kalo" pit'un
k'aley.

*18:14 ioan. 11:49-50

19Samci béyinsxoy kalat'in ise
Isusaxun iz sagirdxoy q'a zombsuni
baradane xavar haq'say. isusen
sot'o cogabe tadi: «Zu bitot'ay bés
gayez exlatp'e, bitim iudeyxo
giregala *sinagogxo q'a *xramaz
hamisa zombe, hik'k'alal c'ap’ tez
exlatp'e. 2Lisa het'aynak'en Zaxun me
exlata tast'a? Za ibaki amdarxoxun
xavar haq'a, sot'ogon Bezi pi
ayitmogo avat'un». 22isusen me
ayitmogo pit'uxun osa t'et'iya curpi
q'ulluggigoy sunt'in "samci béyinsxoy
kalat'u metaren cogab tast'a?" pi
Sot'o sa sillane dugi. 2 isusen sot'o
cogabe tadi: «ogar haq'suzes ayitesa,
Bez haq'suz baksuna ak'est'a. Ama
diizez ayitesa, Za het'aynak'en
dugsa?» *T'e vada Xananen Sot'o
halal iz kul ga¢ samci béyindxoy kalo
bakala K'ayafay t'6gole yaq'abi.

P'et'eri p'amci saal xibimci
danmisaksun
(Mat'. 26:71-75; Mrk'. 14:69-72; Luk'.
22:58-62)
25Simon P'et'er curpi gamegat'an
sot'oxun p'urum xavart'un haq'i:
«Unk'o hunal me amdari
sagirdxoxunnu, tene?» Sot'in
danmisaki "toa, tezu" pine. 2 Samci
béyindxoy kalat'ay *nokarxoxun sogo
P'et'eren dugi Umugo bot'i amdari
g'oomey. Hat'e *nokaren "va
sot'oxun sagala tez ak'ey ki ganu?" pi
P'et'eraxun xavare haq'i. >’ P'et'er
p'urum izi isusaxun sagala



baksunaxun danmise baki. Hat'e
saadal dadalen elepi.

Isus Rimen tayinbi kalalugbal P'ilat'i
bés

(Mat'. 27:1-2; 11-31; Mrk'. 15:1-20;

Luk'. 23:3-5; 13-25)

28 Savaxt'an lisenen iudeyin
kalat'ogon isusa K'ayafay t'6dxun
Rimen tayinbi kalalugbal P'ilat'i
sarayat'un eceri. Ama ican saraya
tet'un basi sot'aynak’ ki, pak
manst'unt'un curesay, tenesa
*C'ovaksuni axsibayi t ukuna ukes
tet'un bakaliy. 2°T'e vada P'ilat’
gavuna, sot'ogoy t'6g0l c'eri pine:
«Me amdari taxsir hik'a?» 3°Sot'ogon
P'ilat'a cogabt'un tadi: «9gar me
amdaren pis as nu biq'i bakiniy, kot'o
vi kiyel teyan tadoy!» 3! P'ilat'en
sot'ogo pine: «Kot'o memiin taseri ef
k'anunen van divanbanan». iudeyxoy
kalat'ogon P'ilat'a pit'un: «Besi
suk'k'ala besp'est'uni ext'iyar
butene». 32 Mo sot'o gdrane baki ki,
isusi izi hetar bisuni barada pi ayit
bex p'ap'ane. "

3 p'ilat' gaybaki sarayane basi.
Sot'in isusa k'alpi Sot'o pine: «Hun
iudeyxoy padcagnu?» 3*isusen
cogabe tadi: «Hun kot'o vaxunen pi,
yoxsa Bezi barada va q'erazt'ogont'un

'18:28 C'eys. 12:1-27

Y18:32 - isusen izi xace loxol
t'3q't'esuna saturbés avabakest'eney.
loan. 3:14; 12:32

exlatp'i?» 3> P'ilat'en pine: «Zu
iudeyzu ki? Vi azuk'en g'a samci
béyinSxone va bezi kiyel tadi.
Exlatp'a, k'an biyo?» 3¢ isusen cogabe
tadi: «Bezi padcaglug me diinyanexun
tene. Ogor Bezi padc¢aglug me
diinyanexun bakiniy, Bezi g'ulluggigon
Zu iudeyxoy kalat'ogoy kiyel nu
bafst'eynak' davat'unboy. Ama Bezi
padcaglug memiin tene». 3’ P'ilat'en
Sot'o pine: «Ak'esa, hun padcagnu».
isusen cogabe tadi: «Vi pi k'inak'e, Zu
Padcagzu. Zu serin barada
sahidlugbseynak'ez nanaxun baki
diinyane hari. Serin taraf bakala har
sunt'in Za Umuxelaxsa». 2 P'ilat'en
Sot'oxun "p'oy seri hik'a?" pi xavare
haq'i.

Mot'o pit'uxun osa p'urum gavuna,
iudeyxoy t'0g0l c'eri sot'ogo pine: «Zu
Sot'ost'a sal sa taxsir tez aksa.
39V3st'a sa adate bu: *C'ovaksuni
axsibayi vadine zu vdynak' sa tana
tarezbsa. Haysa curnansasa, vaynak'
"iudeyxoy padcaga" terbaz?»
40Sot'ogon p'urum harayk'a pit'un:
«Me amdara tas, Barabba tarba!»
Barabba isa sa k'uldurey.

19

isusa bespsuni q'arar

1T'e vada P'ilat'en isusa
*tatarlayinsbsunane amirbi.
2 9sk'arxonal $asaxun sa tac Sldi isusi
belt'un laxi, Sot'ay loxol tiind ¢'oc'a
xalatt'un lap't'i. 3 Sorox isusi t'6gol



hari "iudeyxoy padc¢ag dirist'q'an
baki!" pi Sot'o sillat'un dugsay.

“P'ilat'en p'urum gavuna c'eri
iudeyxo pine: «Mone, sot'o qavuna,
ef t'0golez est'a ki, bezi sot'ost'a sa
taxsir nu aksuna van avabakanan».
>isus Iz bel $adaxun tac, iz loxol tiind
¢'oc'a xalat gavuna c'egat'an P'ilat'en
sot'ogo pine: «Me amdari loxol
béganan!» ® Samci béyinsxon q'a
sot'ogoy q'ullugcigon Sot'o ak'i "xace
loxol t'3qg't'a, xace loxol t'sq't'a!" uk'a
harayt'unpi. P'ilat'en isa sot'ogo pine:
«Sot'o van ext'i xace loxol t'3q't'anan,
sot'aynak’ ki, zu sot'ost'a sa taxsir tez
aksa». 7 iudeyxon sot'o cogabt'un
tadi: «Besi k'anune bu, me k'anuna
goral so biyalane, sot'aynak’ ki, icu
Buxalugoy Gare nex».

8 P'ilat'en me ayita ibaki samalal
q'inebi. ° P'urum saraya basi isusaxun
xavare haq'i: «<Hun mayinnu?» Ama
isusen sot'o cogab tene tadi.

0 p'jlat'en Sot'o pine: «Zaxun
exlatpsun ten curesa? Ten ava ki, va
tarbsunal, xace loxol t'3q'st'unal bezi
kiyele?» M isusen sot'o cogabe tadi:
«9gar va Alaxun nu tadesiniy, Bezi
loxol vi sal sa ext'iyar tene bakoy.
Ama Za vi kiyel tadit'ay glinax gele
kalane».

12 Me ayitmogoxun osa P'ilat'en
Sot'o tarbsune curesi, ama iudeyxon
harayk'a next'uniy: «9gar me amdara
tarbayin, imp'erat'ori taraf tenu. icu
padcag uk'alo imp'erat'ori dismane!»

13 p'ilat'en me ayits ibaki isusa

gavunane c'evk'i. So "Jenen
Dosayinsaki" gala (abrani muzin
Gabbata), izi divanbseynak' laxesi
taxt'a aresi. ** *C'ovaksuni
axsibayeynak' v hazirlug bégala gine
taxminan Ugumci saadey. ¥ P'ilat'en
iudeyxo "béganan, ef pad¢cag mone!"
pine. > Ama sot'ogon harayt'unpi:
«iradbakeq'an, iradbakeq'an! Kot'o
xace loxol t'3qg't'al» P'ilat'en
sot'ogoxun xavare haq'i: «Yani ef
padcaga xace loxol t'3g't'az?» Samci
béyinsxon cogabt'un tadi:
«imp'erat'oraxun basq'a besi padcag
butene!» T'e vada P'ilat'en isusa
xace loxol t'3q'st'eynak’ sot'ogoy
kiyele tadi.

Isusa xage loxol t'3q'st'un

(Mat'. 27:32-44; Mrk'. 15:21-32; Luk'.
23:24-43)

9sk'arxon isusa tat'unseri. ¥ isusen
xaca Icin taseri "Kalla", yani abrani
muzin K'olgot'a uk'ala galane c'eri.
18T'et'iya Sot'o xacge loxol t'3q't'undi.
icuxun sagala q'eraz p'd tanal xace
loxol t'3qg't'undi: sogo Isusi yon, t'e
sogo tars taraf, isus isa biyexey.
19 p'ilat'en xace loxol IUDEYXOY PADCAG
NAZARET'LU Isus  $ame dugest'i.

20judeyxoy gelet'ine me $ama k'alpi,
sot'aynak’ ki, isusi xace loxol t'3q't'eSi
ga sohara iSaney hamal t'e Sam

¥19:14 C'eys. 12:1-27
“19:14 dqumci saad - haysat'in
vaxt'en berezare saadi p'as's'e.



abrani, lat'ini saal grek'i muzine
$amesey. 2 Mot'o gorat'un iudeyxoy
samci béyinsxon P'ilat'a pey:
«"ludeyxoy padcag" tas, "<Zu
iudeyxoy padcagzu> uk'al" Sampa».
22p'ilat'en isa "k's $ampezsa, ene
Sampezu" pine cogab tadey.

23 9sk'arxon isusa xace loxol
t'3q't'it'uxun osa Sot'ay paltarxo ext'i
icogoy arane bip' gala coyt'unbi.
Sot'ogon gurat'al ext'undi, t'e gurat'
t'etare 3lesey ki, sot'ay loxol ébun
buteney. 2 Sot'ogon sun-suna pit'un:
«Mot'o zigmaben, ¢Op bosen béyin,
siya baksa». fvel Samurxost'a bakala

"Icogoy arane Bezi paltara

coyt'unbi,

Bezi paltareynak' ¢opt'un bosi" *
ayit bex p'ap'eq'an pine me asurxo
baki.

25jsusa xace loxol t'9q't'i gala iz
Nana, iz Nanay xungi, K'leop'ay cuux
Mariya saal magdallu Mariyane
curpey. 2®isusen iz Nana saal Sot'ay
t'680! iz curegala sagirdi curpsuna ak'i
iz Nana pine: «Ay Nana, kot'o Vi gar
hesabba!» 2’ Sagirda isa "hunal kot'o
vi nana hesabba!" pine. Kot'oxun osa
t'e sagirden Mariya iz k'oyane taseri.

Isusi bisun
(Mat'. 27:45-56; Mrk'. 15:33-41; Luk'.
23:44-49)
28|susen har seye tamam baksuna
avaney. Sot'aynak'al Tvel Sam tam bex

*19:24 vel mdg. 22:18

p'ap'eq'an pi "xenezaz baki!" pine. "
Y T'et'iya fine og'oyen buy sa g'ave
buy. Sa bisina t'e 0q'oyi bos
pusp'it'uxun osa q'arguni loxol
c'ovakest'i isusi jomot'un taseri.
Ojsusen fine oq'oya q'urtedi. Osa
"tamame baki" pi iz bula k'os'bi iz
urufa BuxacCugone tapsurbi.

31 Mo Hazirlugi giney, hamal me
*Samat' gi C'ovaksuni axsibayaxun sa
ginane kofst'ay. iudeyxon tet'un
curesay ki, xace loxol t'3qg't'esiyorox
Samat' gine suruk' mandat'un.
Sot'aynak'al sot'ogon P'ilat'axun
xaist'unbi ki, xace loxol
t'ag't'esit'ogoy turmogo xoxbi ?
meyidxo xage loxolxun ext'at'un.
32T'e vada ask'arxon siift's isusaxun
sagala xace loxol t'3q't'esit'ogoy
sunt'ay, osa isa t'e sunt'ay turmogo
xoxt'unbi. 3 isusi t'680|
isalayinsakat'an isa Sot'ay ene p'uri
baksuna ak'i iz turmogo tet'un xoxbi.
34 Ama ask'arxoxun sunt'in Sot'ay
borina xist'ik'en desinebi, hat'e saad
t'et'iin p'i saal xene bari.

3> Mot'o iz piin ak'i amdarene
sahidlugbsa, sot'ay sahidlugal serine,
sot'in serina upsuna avane.
Sahidlugebsa ki, vanal vé bakanan.

¥19:28 ivel mdg. 22:15; 69:21

219:31 Xace loxol t'3q't'esit'ogoy
bisunen boxoye zapey. Ama sot'ogoy
turmogo xoxbsunen sot'ogon icogo
efes tet'un baksay, metarlugenal
suruk'esi usum bisat'uniy.



36 Morox sot'o gdrane baki ki, ivel
Samurxost'a bakala "Sot'ay sa Uq'énal
xox tene bakal" ? ayit bexq'an p'ap'i.
37Tvel Samurxost'a metar sa gaal

bune: "Desibakit'ay loxol bégalt'un". ®

Isusi meyida magarina laxsun

(Mat'. 27:57-61; Mrk'. 15:42-47; Luk'.
23:50-56)

3 Mot'oxun osa arimat'eyalu iosifen
P'ilat'axun meyida exst'unane xaisbi.
losif isusi sagirdey, ama iudeyxoy
kalat'ogoxun q'ibsuna gora mot'o
c'ap'e efsay. P'ilat'en sot'o bareti,
josifenal hari isusi meyida exedi.
39Sot'oxun sagala Nik'odimal buney,
mo Use isusi t'dg06l hari hat'e
Nik'odimey. € Sot'in icuxun sabac lit'ra
d aloyaxun gargirbi mirra © c'ayine
eceri. *°Sot'ogon isusi meyida ext'i
iudeyxoy oc¢alaxbsuni adaten sot'o
adegala c'ayin [393mdi katani bazen
bac'lirt'unpi. ' isusa xace loxol t'3q't'i
gala iSa sa gane buy, memiyal hala
meyid nu laxesi taza sa *magarane
buy. > 9yc'indari Samat' giney, me
*magaral iSa baksuna gora sot'ogon
isusi meyida t'et'iyat'un laxi.

219:36 C'eys. 12:46; Ams'i o¢. 9:12;
Tvel m3g. 34:20

19:37 Zak. 12:10; Qay. ayit 1:7

°19:39 joan. 3:1-2

919:39 sabac lit'ra - 34 kg.

€19:39 mirra - saat' adegala
oyurxoxun hazirbaki toyexlu c'ayin

20

Isusi béyinbaksun
(Mat'. 28:1-8; Mrk'. 16:1-8; Luk'.
24:1-12)

1*Samat'i samci gine " Gisenen, hala
baying' vadine magdallu Mariya isus
laxesi *magarinane hari. Sot'in anek'i
ki, *magarin jomoxun t'3p'sk' jé
t'ik'iresene. 2Sot'aynak'al t'it'eri
Simon P'et'eri saal isusi an gele
curegala t'e sogo sagirdi t'0gol hari
pine: «*Q'oncugo *magarinaxun
taseret'un, mayat'un laxe teyan ava».

3P'et'er saal t'e sogo sagird
*magarinat'un tasi. * Sorox sagala
t'it'unst'ay, ama t'e sogo sagird
P'et'eraxun yeyine t'ist'ay, sot'o goral
*magarina sift's sone p'ap'i. > Sot'in
k'os'baki anek'i ki, katani bazurxo
t'iya bitene, ama bona tene basi.
®Sot'ay baé'anexun Simon P'et'eral
hari p'anep'i, so *magarin bos basi
biti katan bazurxo 7 saal isusi bula
bac'lUrpi dasmara anek'i. Dasmar
katan bazlirxoy t'0g0l tes, q'eraz sa
gala coyca bac'ir mandeney. 8T'e
vada *magarina sift's p'ap'i t'e sogo
sagirdal bona basi mot'ogo ak'i véne
baki. ° Ama sot'ogon isus p'uri
ganuxun béyinbakalane uk'ala Ivel
Sama hala tet'un g'amisaksay.

f20:1 Samat'i samci §ine - yani
bazarin gine. iudeyxoynak' samat'i
samci gi bazarin gine hesabbaksa.



Isusi magdallu Mariya ak'esun
(Mat', 28:9-10; Mrk'. 16:9-11)

19 Hametar, sagirdxo p'urum icogoy
mandala galat'un gaybaki.

' Mariya isa 6ndk'a *magarin ¢oélin
taraf curpeney. Sot'in 6ndk'a-o0ndk'a
k'os'baki *magarin bonane bégi.
12T'et'iya mas'i paltar lapi p's angele
ak'i: sogo Isusi meyida laxi gane
best'a, t'e sogo isa turmogost'a
aréeney. 13 Sot'ogon Mariyaxun "ay
cuux, het'aynak'en dndéne?" pi
xavart'un haq'i. Mariyanal sot'ogo
pine: «Bezi *Q'oncugo taseret'un,
maya laxsunal tez ava». *Mot'o
pit'uxun osa ba¢'ane firipi isusi t'et'iya
curpsuna anek'i, ama So isus baksuna
tene avabaki.

5isusen sot'oxun xavare haq'i: «Ay
cuux, het'aynak'en dndéne? Sun
gavesa?» Mariyan Sot'ay bagban
baksuna zandbi pine: «*Aga, agar
Sot'o hunen taseresa, maya laxsuna
za upa, zu Sot'o ext'oz».

16T'e vada isusen sot'o pine:
«Mariya!» Mariyanal firipi isusa
abrani muzin "Ravvuni!" pine.
("Ravvuni" maalim upsune).

7isusen sot'o pine: «Za ma biq'i efa,
sot'aynak’' ki, Zu hala Bavay t'0g0l tez
égese. Ama Bezi vicimogoy t'680l
taki, sot'ogo upa ki, Bezi Bava bakala
k'inak' efiyal Bava bakalt'ay, Bezi
BuxaCux bakala k'inak' efiyal Buxacux
bakalt'ay t'6g06lez éqesa».

18 Magdallu Mariya sagirdxoy t'6gdle

hari, sot'ogo "*Q'oncugo azk'i!" pine.
Osa isusen icu pit'ogo bitova sot'ogo
avabakesedi.

Isusi Iz sagirdxoynak' ak'esun

(Mat'. 28:16-20; Mrk'. 16:14-18; Luk'.
24:36-49)

Y Hat'e gi - *samat'i samci gine
biyas¢oye sagirdxo p'urum
sagalat'uniy. Sot'ogon iudeyxoy
kalat'ogoy q'iyexun icogoy bakala
k'ojin omo kiritp'et'uniy. Ama isus
bona basi sot'ogoy bos curpi pine:
«Vaynak' xeyirg'an baki!» 2 Mot'o pi
sot'ogo iz kulmogo saal boérinane
ak'est'i. Sagirdxon *Q'oncugo ak'i
gele muqt'un baki.

?lisusen sot'ogo p'urum pine:
«Vaynak' xeyirq'an baki! Bavan Za
yaq'abi k'inak' Zuval vaxez yaq'absa».
22 Mot'o pit'uxun osa sot'ogoy loxol
fupi pine: «lvel Urufa haqg'anan!

2 V3n si glinaxxo bagislayinsaynan, so
bagislayinsakale, si glinaxxo nu
bagislayinsaynan, so
bagislayinsakinut mandale». &

isusi T'omasa ak'esun

24 Ama p'as's'e sagirdaxun sogo,
"9kiz" k'alegala T'omas, isus iz
sagirdxo ak'egat'an sot'ogoy t'0gol
tene buy. 2> T'e sogo sagirdxonal
T'omasa "*Q'on¢ugo ayank'i" uk'at'an
sot'ogo pine: «ogar Sot'ay kiyel
misp'aren gaypi yarogo nu ak'ayiz,

§20:23 Mat'. 16:19; 18:18



misp'ari ganxo bezi kul nu laft'ayin, izi
borineyal kula nu laxayiz, zu mot'o
veétezbakon».

26 Mug ginaxun osa isusi sagirdxo
p'urum k'oya giregat'an T'omasal
sot'ogoy t'6gdley. Comxo kirit
baalkayin, isus bonane basi. Sot'ogoy
arane curpi pine: «Vaynak' xeyirqg'an
baki!» 2’ Mot'oxun osa T'omasane pi:
«Vi k'asina miya laxa, Bezi kulmogo

béga, vi kula boxoda, Bezi borine laxa.

Ma siipalayinsaka, vé baka!» 2 T'e
vada T'omasen pine: «Hun bezi
*Q'oncuxnu, bezi Buxacuxnu!»

2 jsusen isa sot'o cogabe tadi: «Hun
Za ank'i pin vé baki? Ak'inut' vé
bakalorox isa he baxt'avart'un!»

loanen $éampi girke maksad

30fsusen iz sagirdxoy piin bé&3
g'erazal gele mociizall niSanxone
ak'est'ey, manu ki, me girke bos tene
$amese. 31 Ama memiya bakalorox
sot'aynak'e éamese ki, van isusi
Xrist'os, Buxacugoy Gar baksuna
vébakanan, vé bakiyal Sot'ay s'iyen
yasayins hag'anan.

21

Isusi iz sagirdxo gole borine ak'esun

! Me asurxoxun osa isus T'iberiya
gole M borine p'urum iz sagirdxo
ak'esi. Mo metare bakey:

h21:1 T'iberiya g6l - mo Galileya géle
t'e sogo s'ine

2Simon P'et'er, "9kiz" k'alegala
T'omas, Galileyin Gana ayizexun
bakala Nat'anail, Zavdayi garmux saal
Sot'ay q'eraz p'a sagird sagalat'uniy.
3Simon P'et'eren pine: «Cali big'saz
taysa». Mandi sagirdxon "yanal vaxun
tayansa" pit'un. Sorox tasi
lodk'inat'un lasi, ama t'e Gise hik'k'al
big'es tet'un baki.

4 Kaybakat'an isus géle borine
curpeney, ama sagirdxon Sot'ay Isus
baksuna tet'un avabaki. > isusen
sot'ogo pine: «Ay vicimux, ukseynak'
sa sey big'es bananki?» Sot'o
cogabt'un tadi: «Taa». ®isusen pine:
«Tora lodk'in yon taraf bosanan,
t'et'iin big'alnan». Haketaral bit'un.
Sot'ogon t'eq'adar ¢alit'un biq'i ki,
tora zapes tet'un baksay.! ' T'e vada
isusi curegala sagirden P'et'era pine:
«Mo *Q'oncuxe». Simon P'et'eren
Sot'ay Q'oncux baksuna ibakala
k'inak' iz looxun c'eq'i alin paltaren
bac'lresi lodk'inaxun c'eri xene bose
cupi. 8T'e sogo sagirdxo isa ¢alin tora
zapsun-zapsun lodk'inent'un hari,
sot'aynak' ki, géle boérinexun 3xil
tet'uniy, p'sba¢ p'exusa ¥ {3a gane
mandey.

9Sorox q'ariluga c'egat'an at'unk'i ki,
t'et'iya bok'ala s'ile loxol ¢aline ap'sa,
iz t'6g6l Sumal buney. Pisusen
sot'ogo pine: «Haysa biqg'i ¢calinaxunal

'21:3 Luk'. 5:5
121:6 Luk'. 5:6
k21:8 p'sba¢ p'exus - 100m.



ecanan». 1 Simon P'et'er tora
g'ariluga est'eynak’' lodk'inane lasi.
Tore bos saba¢ alli xib dena kala
c¢aline buy. Cali lap gele baalkayin, tor
k'as'tenesi. 2 isusen sot'ogo pine:
«Ekinan, savaxt'in Suma ukanan».
Sagirdxoy saycat'in Sot'oxun "Hun
sunu?" pi xavar haq'suna Uk’ tenebi.
Sot'ay Q'oncux baksuna avat'uniy.
3jsusen Suma ext'i sot'ogo payebi,
hat'etaral ¢alinane paybi. *isus p'uri
ganuxun *béyinbakit'uxun osa xibimci
karamey ki, sagirdxo ak'esay.

Isusi P'et'era tadi tapsurug

15Savaxt'in Sumaxun osa Isusen
Simon P'et'era pine: «Ay ioani gar
Simon, hun Za kot'ogoxun gelen
curesa?» P'et'eren Sot'o pine: «Hoo,
ay Q'oncux, Va curesuna avanu».
isusen sot'o pine: «Bezi q'uzigo
béga». ¥ Sot'in p'dmci karam P'et'era
pine: «Ay loani gar Simon, Za
curensa?» Sot'inal isusa pine: «Hoo,
ay Q'oncux, Va guresuna avanu.
isusen sot'o pine: «Bezi q'uzigo
otarisa». ¥ Xibimci karom P'et'era
pine: «Ay loani gar Simon, Za
curensa?» P'et'eren xibimci karam
isusen icuxun "Za curensa?" xavar
haq'suna gora pisbaki Sot'o pine: «Ay
Q'oncux, Hun har seya avanu, bezi Va
curesuna avanu». isusen sot'o pine:
«Bezi q'uzigo béga. ¥ Serina, serinaz
va nex: cayil bakat'an vi q'ayinsa
gacp'i curegala gala tansay, ama q'oja
bakat'an kulmogo boxodalnu,

g'erazt'in vi g'ayinsa ga¢p'i va vi nu
curegala gala tasale». ° isusen me
ayiten P'et'eren mani clra bisunen
BuxaCugoy s'iya alabaleysa, sot'one
avabakest'ay. Mot'o pit'uxun osa
"Bezi bac'anexun eki" pine.

20p'et'erenal qos bé&gi isusi curegala
sagirdi icogoy bac'anexun eysunane
ak'i. Mo hat'e biyasin Sum ukala
vadine firipi isusaxun "ay Q'onéux, Va
toydala amdar suva?" pi xavar haq'i
sagirdey. ' 22 P'et'eren me sagirda ak'i
isusa pine: «Ay Q'onéux, p'oy me
amdar hetar bakala?» #?isusen sot'o
pine: «o9gar Zu gaybakamin ™ sot'ay
dirist' manst'una curegayiz, mot'oxun
va hik'sa? Hun Bezi bac¢'anexun eki».
23 Hametar, t'e sagirdi nu bisuni
barada vébakalt'ogoy arane
exlatxone yaymisaki. Ama isusen
sot'o tene biyal tene pey, sayca "agor
Zu qaybakamin sot'ay dirist'
manst'una ¢uregayiz, mot'oxun va
hik'a?" peney.

24 Me asurxoy barada sahidlugbsun
Ssamk'alo hat'e sagirde. Yanal avayan
ki, sot'ay sahidlug serine.

25[susen q'erazal gele asurxone
big'ey. ©gar soroxal sogo-sogo
samesiniy, zaynak' t'etare eysa ki,
Samegala girkurxo sal diinyane tene
p'aqg'oy.

© Translation Services Itl.

'21:20 ioan. 13:25

m21:22 Zu gaybakamin - memiya
isusen izi me diinyans p'Smci
eysunaxune ayitey



